
Хэхыныгъэхэр

Шэрэдж Iуфэ 
усэ къыщоджэ

3-нэ нап.

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№103 (25.009) 2026 гъэм шыщхьэуIум  (августым) и 27, махуэку И уасэр зы тумэнщТхьэмахуэм щэ къыдокI

Шэрэдждэсхэм я нобэрей 
щытыкIэмрэ зэрызаужьымрэ

Налшыкыпсым тралъхьэну 
я мурадщ лъэмыжыщIэ

4-нэ нап.

Бжыгъэшхуэщ 
псоми къарикIуар

Гу зылъытапхъэ
КъБР-м и Iэтащхьэм и Администрацэм жэщми ма-

хуэми щола жьэ коррупцэм пэщIэтыным теу хуауэ 
пIащIэ гъуэкIэ цIыхухэр здэпсалъэ хъун телефонхэр: 

8 (8662) 40-89-70, 40-34-32.

Къэрал мыхьэнэ зиIэщ

Стратегие зыужьыныгъэмрэ лъэпкъ проектхэмкIэ сове-
тым и зэIущIэ иригъэ кIуэ кIащ КъБР-м и Iэтащхьэ КIуэкIуэ 
Казбек. Абы къыщапщытэжащ иужьрей мази 7-м яху зэ-
фIэкIар. 

«ЛЪЭПКЪ проект 12-рэ щIыналъэм ейуэ 43-рэ зэфIыдох 
нобэкIэ, - жиIащ КIуэкIуэ Казбек. - Абыхэм ятекIуэдэнущ сом 
мелард 14,6-рэ: сом мелард 11,6-р къэрал мылъкум къыхокI, 
ад рейр республикэм и бюджетым. Ар 2025 гъэм елъытауэ, 
процент 35,6-кIэ нэхъыбэщ. 

Президент Путин Владимирщ лъэпкъ проект псори къыхэ-
зылъхьар, дэтхэнэ зыри цIыхухэм я псэукIэр иригъэ фIэ кIуэ-
ным хуэунэтIащ. ДызылъэIэсыпхъэхэм я зэхуэдитIыр къы-
дэхъу лIащ. ЩIыналъэм лэжьыгъэшхуэ щокIуэкI, мыхьэнэ 
нэхъ зиIэхэм я гугъу сщIынщ. 

«Унагъуэ» лъэпкъ проектымрэ «Унагъуэм зыщIэгъэкъуэн» 
щIы налъэ проектымкIэ сабий IыгъыпIи 3 доухуэ, 6-р зыхуей 
ху догъазэ. 

«Бын куэд зэрыс унагъуэ», «Нэхъыжьхэр» проектхэмкIэ уна-
гъуэ 17362-м, сабий 11132-м дадэIэпыкъуащ. Зэпыу имыIэу, зи 
ныбжь хэкIуэта цIыху 274-м зыщIагъакъуэ. 

«Анэмрэ сабиймрэ хъумэн» щIыналъэ проектым ипкъ ит-
кIэ, Прималкинскэ жылэмрэ Зеикъуэ къуажэмрэ цIыхубзхэм я 
узыншагъэм щыкIэлъыплъыну медицинэ IуэхущIапIэ щаухуэ, 
Перинатальнэ центрым IэмэпсымэщIэхэр кърашэлIащ. 

«ЦIыхухэр япэу зэкIуалIэ медицинэ IуэхущIапIэхэр къэгъэ-
щIэрэщIэжын» щIыналъэ проектымкIэ объекти 6 доухуэ, 
апхуэдиз дыдэ зэIузэпэщ дощI. Налшык дэт къалэ поликлини-
кэ №1-м сымаджэхэм я узыншагъэр щызэфIагъэувэжкIэ 
къа гъэщхьэпэ Iэмэпсымэхэр къищэхуащ, Прохладнэм и сы-
маджэщ нэхъыщхьэм узыр къызэрыхута IэмэпсымэщIэхэр 
къаIэрыхьащ. 

А псори зыхуэунэтIар цIыхубэм я узыншагъэр егъэфIэ кIуэ-
нымрэ щIэблэщIэ къытхэхъуэм я бжыгъэм хэгъэхъуэнымрэщ 
– аращ «Урысей зэкъуэт» партым и Лъэпкъ программэм зы-
хуигъэувыж къалэн нэхъыщхьэр. 

«ГъащIэм хуэщIа инфраструктурэ» лъэпкъ проектымкIэ 
Налшык щыIэ «Головной» псы къыщIэшыпIэмрэ псыр щагъэ-
къабзэ станцымрэ зэIузэпэщ ящI. Псыр унэхэм езышалIэ-
къы щIэзыш объект 19-м йолэжь, абыхэм ящыщу 12-р мы 
гъэм яутIыпщынущ. 

«ЩIалэгъуалэмрэ сабийхэмрэ», «ФIы псори – цIыкIухэм па-
пщIэ», «ГъэсакIуэхэмрэ ущиякIуэхэмрэ», «IэщIагъэ» проектхэм 
епхауэ лэжьыгъэшхуэ йокIуэкI, егъэджэныгъэм пыщIа ухуэ-
ныгъэхэр зэманым декIуу щIыным ехьэлIауэ. ФокIадэм и 1-м 
ирихьэлIэу школ 14 зыхуей хуэзауэ дутIыпщыну ди мурадщ». 

Къэрал гъэунэхуныгъэхэр щызэфIэкIари, щIэ-
тIысхьэгъуэм пыщIа Iуэхугъуэхэр къыщрахьэлIари 
ды гъуасэ хуэдэщ – гъэмахуэр кIуащ, гъэ еджэгъуэ-
щIэми щIэрыщIэу зыхуагъэхьэзырыжу хуежьащ. Ха-
бзэ зэрыхъуауэ, егъэджэныгъэ IэнатIэм и лэжьа-
кIуэхэр блэкIа илъэсым ирагъэкIуэкIа лэжьыгъэм хо-
плъэж, зыхунэсахэр къызэщIакъуэж, къалэныщIэхэр 
ягъэув. ЗэIущIэхэр щIыпIэхэм щрагъэкIуэкI, къыщы-
халъхьа гупсысэхэр зэрагъэуIури, хэгъэгупсо мы-
хьэнэ зиIэ шыщхьэуIу зэхуэсым и пащхьэм зэрыра-
лъхьэнум хуэдэу ягъэхьэзыр.

ЕГЪЭДЖЭНЫГЪЭ IэнатIэм пэрытхэм я щIыпIэ зэ-
хыхьэхэр Налшык къалэм дэт курыт еджапIэ №33-м 
иджыблагъэ щекIуэкIа зэIущIэмкIэ ирагъэжьащ. «Къэ-
бэрдей-Балъкъэрым и егъэджэныгъэ IэнатIэм и пащхьэ 
илъ Iуэхугъуэ нэхъыщхьэхэр: къэралпсо мурадхэм къы-
щежьэу щIыналъэхэм я ехъулIэныгъэм хуэкIуэжу» – а 
псалъэхэращ дызытехьэ гъэ еджэгъуэщIэм купщIэ хуэ-
хъунур, абы къызэщIиубыдэну Iуэхугъуэхэрщ гулъытэ хэ-
ха зыгъуэтынур. Абы ипкъ иткIэ зэхуэсым и лэжьыгъэр 
гъэсэныгъэм пыщIа хуэIухуэщIэхэр курыт еджапIэхэм 
къызэрыщызэрагъэпэщынум траухуащ. «Гъэсэныгъэр 
егъэджэныгъэм щыщ Iуэхугъуэу зэрыщытыр» зи фIэщы-
гъэ зэIущIэм къызэхуэсахэм я пащхьэ жэрдэм зыбжанэ 
кърилъхьащ, еджэгъуэщIэм нэхъ зытрагъэщIэн хуей 
Iуэхугъуэхэр къызэщIиубыдэу, гулъытэ зыгъуэтыпхъэ 
пэхуэщIэхэм тригъащIэу, екIуэкIын хуей лэжьыгъэм 
икIы хьагъкIэ пхышыпхъэ гупсысэхэр къиIэту.

Зэхуэсым хэтащ КъБР-м и Правительствэм и Уна-
фэщIым и къуэдзэ Къуэшырокъуэ Залым, КъБР-м егъэ-
джэныгъэмрэ щIэныгъэмкIэ и министр Езауэ Анзор, 
КъБР-м щIалэгъуалэм я IуэхухэмкIэ и министр Лу 
Азэмэт, КъБР-м егъэджакIуэхэм я IэщIагъэмрэ щIэны-
гъэмрэ зэпымыууэ щыхагъахъуэ центрым и унафэщI 
Къэжэр Артур, «Пэрытхэм я зэщIэхъееныгъэм» и щIы-
налъэ къудамэм и унафэщI Шыпш Аслъэн сымэ. 
Апхуэдэу зэIущIэм къеблэгъащ курыт щIэныгъэ щра-
гъэгъуэт IуэхущIапIэхэм я унафэщIхэр, абыхэм гъэсэны-
гъэ лэжьыгъэмкIэ жэуап зыхь я къуэдзэхэр, щIыналъэ 
къулыкъущIэхэр, жылагъуэ зэгухьэныгъэхэм я лIы кIуэ-
хэр.

(КIэухыр 2-нэ нап.). 

КъБР-м и Iэтащхьэ КIуэкIуэ Казбек лэ-
жьы гъэ IуэхукIэ хуэзащ республикэм 
транс портымрэ гъуэгу хозяйствэмкIэ и 
министр ДыщэкI Аслъэнрэ Налшык къалэ 
администрацэм и Iэтащхьэм и къалэнхэр 
зыгъэзащIэ Ащхъуэт Азэмэтджэрийрэ. 
КъулыкъущIэхэр тепсэлъыхьащ Къэбэр-
дей-Балъкъэрым и гъуэгу хозяйствэм 
етIа нэгъэ зэрызиужьыну щIыкIэхэм. 

ЗЭIУЩIЭМ зэрыщыжаIамкIэ, зэрыщытын 
хуей мардэм хуагъэкIуэнущ илъэс къакIуэм 
зэлэжьыну объект 113-р: гъуэгуу километри 
100-м щIигъурэ абыхэм къепха ухуэныгъэу 
метр 280-м щIигъумрэ. 

Налшык къалэр ящыщщ апхуэдэ лэжьы-
гъэшхуэ щекIуэкIыну жылэхэм. Проектхэм 
къызэрыщыгъэлъэгъуамкIэ, КIыщокъуэм и 
цIэр зезыхьэ уэрамым, Таманскэ дивизэм и 
цIэр зезыхьэмрэ ЩоджэнцIыкIум и цIэр зе-
зыхьэмрэ я зэхуакур къызэщIиубыдэрэ Нал-
шыкыпсым телъ лъэмыжри хыхьэу, метр 
600-м нэс зи кIыхьагъ гъуэгу зыхуей хуа-
гъэзэнущ. Iэмалхэр къалъыхъуэнущ маши-
ниплI щызэблэкIыф лъэмыжышхуэ псым 
тралъхьэн папщIэ. Абдеж пщэдджыжьыпэ, 
пщыхьэщхьэхуегъэзэкI зэманхэм машинэ 
куэд щызэтрехьэри, зэблэмыкIыфу щызэ-
хэтщ. Лэжьыгъэхэр ирагъэкIуэкIыхукIэ, ав-
томашинэхэр пIалъэкIэ зрикIуэн гъуэгурэ 
лъэмыжрэ яухуэнущ. 

Псори зэхэту къапщтэмэ, илъэс къакIуэм 
къриубыдэу къалащхьэм и гъуэгухэм ящы-
щу километр 38-рэ зэрагъэпэщыжынущ. 
Ахэр яхуозэ Горнэ, къалащхьэм и куры-
купсэ, Стрелкэ, Богданкэ, Александровкэ 
хьэб лэхэм щыIэхэм, нэгъуэщIхэми. Зэ-
гъэпэщыжыныгъэ лэжьыгъэхэр щекIуэкIы-
нущ Винницкэ, Кавказ, Ипщэ, Майм и 9-м, 
Грузинскэ, Шэджэм, Интернациональнэ, 
Уэрамдыхьэ цIыкIу, УхуакIуэ, Транспортнэ, 
Балъкъ, Ленинград, Пролетарскэ, Нартан, 
Урысей, ПсыIуфэ, 1-нэ, 2-нэ, 3-нэ линиехэм, 
11-нэ фочауэ дивизэм, Комсомол уэрам-
хэм, Къэрэшейм, Яхэгуауэм, Матросовым, 
Гастеллэ, Ведяйкиным, Крупскэм, Черня-
ховскэм, Орджоникидзе, Мечиевым, Чкало-
вым, Мечниковым, Шыкуэм, Боры къуейм, 
Черкасскэм, Шевцовым, Гикалэ, Щаденкэ, 
Пугачевым, Разиным, Фэнзийм, Умма-
евым, Трошевым, Беслъэнейм, Луговым, 
Поповым, Къанкъуэщым, Репиным, Рыбал-
кэ, Островскэм, Къущхьэ зэкъуэш хэм, Ки-
римовым, Циолковскэм, Чернышевс кэм, 
Шортэным, Пушкиным, ХьэтIохъущокъуэм 
я цIэхэр зезыхьэхэм. 

Гъуэгу-зэгъэпэщыжыныгъэ лэжьыгъэхэр 
щызэфIахынущ Iэдииху, Белэ Речкэ, Хьэсэ-
ней жылэхэми. Къалащхьэм и псэупIэ 
унэхэм я пщIантIэхэми лэжьыгъэ хэха ира-
хьэлIэнущ. 

Къэбэрдей-Балъкъэрым 
и Iэтащхьэ КIуэкIуэ Казбек 
хэтащ  Сабийхэмрэ щIалэ-
гъуалэмрэ я «Пэрытхэм я 
зэщIэхъееныгъэ» урысей-  
п со зэгухьэныгъэм и Фе де-
ра ль нэ Советым и зэIу-
щIэм. Ар КъБР-м и Прави-
тельст вэм и Унэм ще  кIуэ-
кIащ.

А ЗЭIУЩIЭМ зыкърагъэ-
хьэлIащ зэщIэхъееныгъэм и 
унафэщIхэмрэ абы и лэжьы-
гъэм жыджэру хэтхэмрэ. Зэ-
хуэсыр иригъэкIуэкIащ Уры-
сейм и ЛIыхъужь, Пэрытхэм 
я зэщIэхъееныгъэм и Прав-
ленэм и УнафэщI Орлов Ар-
тур. Зэхуэсым хэтащ Урысей 
Федерацэм и щIыналъэ 
псо ми – субъект 89-м – щыIэ 
къудамэхэм я унафэщIхэр.

КIуэкIуэ Казбек зэхыхьэм 
хэтхэм захуигъазэу къыхи-
гъэ щащ мы Iуэхум къэра-
лым и дежкIэ мыхьэнэшхуэ 
зэриIэр:

- Пэрытхэм я зэщIэхъее-
ныгъэр хъуащ щIалэгъуа-
лэм я проектхэм я пхыгъэ-
кIакIуэ лъэщ. Нобэ абы ди 
республикэм щыщ сабийуэ 
минищэм нэблагъэрэ абы-
хэм я унэтIакIуэхэмрэ къы-
зэщIеубыдэ. ЩIалэгъуалэм 
ядэIэпыкъуныр, абыхэм я 
зэчийм зегъэужьыныр, щIэ-
ныгъэ зрагъэгъуэтынымкIэ 
Iэ мал псоми етынымрэ дэт-
хэнэми и зэфIэкIым зри-
гъэужьынымрэ – ар ипэжы-
пIэкIэ ящыщщ къэралым гу-
лъытэ нэхъыщхьэ зыхуищI 
къалэнхэм. Ди пашэ, Уры-

сей Федерацэм и Президент 
Путин Владимир Владимир 
и къуэм и унафэхэм, абы и 
жэрдэмкIэ ягъэзащIэ щIалэ-
гъуалэ политикэм игъуэт гу-
лъытэм я фIыгъэкIэ Iуэху 
куэд зэфIэгъэкIа хъуащ. Нэ-
хъыщхьэр фэ Iуэхум зэ ры-
зытевухуэрщ, зывужьыным 
фызэрыхущIэкъурщ. Дэт-
хэнэ зыми иIэжщ и Iуэху еп-
лъыкIэ, и проектхэр, и ныб-
жьэ гъухэр нобэ зыхуэны-
къуэу къилъытэхэм ятеухуа 
гупсысэхэр. Сыщогугъ Къэ-
бэрдей-Балъкъэрым фи ду-
ней еплъыкIэм къытехуэ 
щIа лэгъуалэм нэIуасэ фа-
щы хуэхъуну, ныбжьэгъущIэ-
хэр щызэвгъэгъуэтыну. Фи 
зэIущIэхэм цIыхухэм къа-
хуэщ хьэпэну унафэхэр къри-
кIуэну си гуапэщ. Шэч къы-
тес хьэркъым мы зэхыхьэр 
сабийхэм я щIыпIэ самоуп-
равленэм ди къэрал 
 аб  ра гъуэм  зыщиужьыным-
кIэ мы  хьэнэшхуэ зиIэ лъэба-
къуэ щIэ зэрыхъунум.

Зэхыхьэм увыпIэ щхьэхуэ 
щызыубыда Iуэхуу щытащ 
сабийхэм зэхагъэува «Ма-
лая Родина Первых. Единый 
код России» къыдэкIыгъуэр 
утыку къызэрырахьар. Абы 
щы зэхуэхьэсащ къэралым и 
щIыналъэхэм я хабзэхэм, 
тхыдэм щыщ Iыхьэхэм, щэн-
хабзэ щIэинымрэ я щIыпIэ 
дахэхэмрэ ятеухуахэр.

«Псом хуэмыдэу лъапIэщ 
лъэпкъхэм я хабзэхэр, мы-
хьэнэшхуэ зиIэ тхыдэ къэхъу-
къащIэхэр, езыхэр зыхэта 

Iуэ ху хэр я лъабжьэу а тхы-
лъыр сабийхэм зэрагъэхьэ-
зырар. НыбжьыщIэхэм яху-
зэ фIэкIащ къэралым и щIы-
налъэхэр лIэужьыгъуэ куэду 
зэрызэтепщIыкIыр, апхуэдэу 
щытми, Хэкум хуаIэ лъагъу-
ныгъэм, псоми ехьэлIа Iуэ-
хуш хуэхэм ахэр зэрызэкъуа-
гъэувэр къагъэлъэгъуэн. Мы 
къыдэкIыгъуэр къызэры мы-
кIуэщ – ар и щыхьэтщ къыт-
щIэхъуэ щIэблэм и къэралы-
гъуэшхуэм пщIэ зэрыхуи-
щIым, абы нэхъри зригъэу-
жьыну, ар иригъэфIэкIуэну 
зэрыхьэзырым», - жиIащ 
Орлов Артур.

ЗэIущIэм Советым щызэ-
хилъхьэжащ зэфIагъэкIа 
Iуэ ху хэм кърикIуахэр, зэгу-
хьэ ныгъэм адэкIи зегъэу-
жьы ным хуэунэтIа унэтIыны-
гъэхэр яубзыхуащ, я лэ-
жьыгъэм теухуа унафэхэри 
къащ тащ. ЩIыналъэ къуда-
мэхэм я унафэщIхэр къэп сэ-
лъащ щIалэгъуалэм зэра-
дэлажьэ щIыкIэм, мыхьэнэ 
нэхъыбэ зиIэу я деж щагъэ-
защIэ проектхэм ятеухуауэ.

Зэхуэсышхуэм хэтахэм гу-
лъытэ щхьэхуэ хуащIащ 
влас тым и органхэм зэра-
пыщIа щIыкIэм, къытщIэ-
хъуэ щIэблэр гъэсэным 
ехьэ лIа къалэнхэм.

КIуэкIуэ Казбек ныбжьы-
щIэхэм ехъуэхъуащ ехъу лIэ-
ныгъэщIэхэр яIэну, щIалэ-
гъуалэ политикэр къэралым 
и щIыналъэхэм щыпхыгъэ-
кIыным ехьэлIа Iуэ хуфI хэр 
яхузэфIэкIыну.

Ди къуэш лъэпкъхэр щыпсэу Абхъа зымрэ 
Осетие Ипщэмрэ дыгъуасэ щагъэ лъэ пIащ 
тхыдэ мыхьэнэшхуэ зиIэ махуэ щIыр – илъэс 
18 ипэкIэ Урысейм къилъытащ ахэр рес-
публикэ щхьэхуиту зэрыщытыр. Апхуэдэ 
щIыкIэкIэ Урысейм диIыгъащ ахэр зи щхьэ 
хущытыж къэралыгъуэу щыIэ нымкIэ яIэ  
 хуитыныгъэр.

Абхъазми Осетие Ипщэми я къэралы-
гъуэр зэфIэувэным, абы и лъабжьэр гъэбы-
дэным и гъуэгуанэ гугъур къызэранэкIащ, я 
нэхъыжьхэм къыхуагъэна щэнхабзэр, хаб-
зэр, щIэиныр, лъэпкъыу зэрыщытыр хъу мэ-
ныр яхузэфIэкIащ. 

Нобэ республикитIри ипэкIэ мэкIуатэ, эко-
номикэ, социальнэ унэтIыныгъэхэм ехъулIэ-

ны гъэхэр щызыIэрагъэхьэ, къэкIуэным 
фIыкIэ хуоплъэ. Ахэр Урысей Федера-
цэм стра тегие и лъэныкъуэкIэ зэ ры_
дэлажьэр нэхъ быдэ мэхъу, абы мыхьэ-
нэшхуэ иIэщ къы дэкIуэтей щIэблэм я 
къэ кIуэнур шынагъуэншэу, щIэращIэу 
щытынымкIэ. 

Тхыдэм къызэрыхэщыжымкIэ, Къэбэр-
дей-Балъкъэрым Абхъазымрэ Осетие Ип-
щэмрэ гъунэгъуфI, благъагъэ зэхущыты кIэ-
хэр, экономикэ, социальнэ-щэнхабзэ зэпы-
щIэ ныгъэхэр яхуиIащ.

Си гумрэ си псэмрэ къабгъэдэкIыу Абхъа-
зымрэ Осетие Ипщэмрэ щыпсэу лъэпкъхэм 
сохъуэхъу зэпIэзэрытыныгъэрэ зыужьыны-
гъэрэ, мамырыгъэ яIэну, ефIэкIуэну.

Абхъазымрэ Осетие Ипщэмрэ щыпсэухэм 
я къэралыгъуэм и щхьэхуитыныгъэмкIэ

КъБР-м и Iэтащхьэр зэрехъуэхъур

Егъэджэныгъэ

КIуэкIуэ Казбек лэ жьы гъэ IуэхукIэ щыIащ 
Шэрэдж районым икIи зригъэлъэгъуащ 
Старэ Шэрэдж - Жэмтхьэлэ - Сукан-Суу ав-
томобиль гъуэгур. Ар 2021 гъэ лъандэрэ па-
кIэ-пакIэурэ зыхуей хуа гъэзэж.

ИДЖЫБЛАГЪЭ зэрагъэпэщыжащ гъуэгум 
и зы Iыхьэ, километри 5,2-рэ и кIыхьагъыу - 
Р-217 «Кавказ» трассэм къыщыщIэдзауэ 
Старэ Шэрэдж къуажэм кIуэцIрыкIыу Псы-
гуэнсу нэсу. Абы ипкъ иткIэ, а къуажэхэм 
дэсхэм я дежкIэ гъуэгум ущызекIуэныр нэхъ 
тынш икIи шынагъуэншэ хъуащ. 

НэхъапэкIэ зэгъэпэщыжыныгъэхэр щрагъэ-
кIуэкIащ икIи уэздыгъэр щыфIадзащ Жэм-
тхьэлэ Ипщэ, Жэмтхьэлэ Ищхъэрэ къуажэхэм 
я гъуэгухэм. Зэрэгъыж къуажэм и гъуэгум 
телъ  асфальтыр къагъэщIэрэщIэжащ, лъэс 
лъагъуэхэр ящIащ, уэздыгъэхэр фIадзащ. Нэ-
гъабэ Зэрэгъыжрэ Псыгуэнсурэ я зэхуакум 
дэлъ, километри 6 хъу гъуэгу Iыхьэр зэрагъэ-
пэщыжащ. Псыгуэнсу къуажэми уэрам- гъуэгу 
лэжьыгъэр щрагъэкIуэкIащ. Къапщтэмэ, ав-
томобиль гъуэгур зэрыщыту зэпэщ ящIы-
жащ, абы мыхьэнэшхуэ иIэщ къуажэ зыбжанэ 
зэрызэпищIэм къыхэкIыу.

Мы гъэм хьэзыр ящIа гъуэгу Iыхьэм лэжьы-
гъэшхуэ щызэфIагъэкIащ: лъабжьэщIэ ягъэ-
тIылъащ, асфальт-бетоныр къатитIу тралъ-
хьащ, лъэмыжыр зэрагъэпэщыжащ. Къуа-
жэм и гъунапкъэхэм иджы лъэс зекIуапIэхэр 
яIэщ, гъуэгу дамыгъэхэр къагъэщIэрэщIэжащ  
- ущызекIуэныр куэдкIэ нэхъ шынагъуэншэ 
хъуащ.

«Ауэ абыкIи лэжьыгъэр зэфIэкIакъым. Мы 
гъэм уэрам уэздыгъэкIэ къызэдгъэпэщынущ 
гъуэ гум и кIыхьагъкIэ щыс жылагъуэ псори, 
Псыгуэнсури яхэту. Старэ Шэрэдж къы щы-
щIэ дзауэ Сукан-Суу нэс гъуэгуанэр зэрыщыту 
иджырей мардэхэм хуэкIуэу щытынущ. Гъуэгу 
ухуэныгъэм зегъэужьыным иджы бгъэды-
хьэкIэщIэ худиIэщ: километр щхьэхуэхэр зэд-
гъэпэщыжыркъым, атIэ зэкIэлъыкIуэу транс-
порт унэтIыныгъэ псор къыдогъэщIэрэщIэж. 
Абы Iэмал къыдет Къэбэрдей-Балъкъэрым 
щып сэухэм фIагъ зиIэ, ущызекIуэну тыншу, 
шынагъуэншэу щыт гъуэгухэр къызэдгъэ-
пэщыну»,- жиIащ КIуэкIуэ Казбек. 

Республикэм и Iэтащхьэм зыщигъэгъуэзащ 
Зэрэгъыж къуажэм щаухуэ спорт пэшыр зды-
нэсам. Урысей Федерацэм Физическэ культу-
рэмрэ спортымрэ зегъэужьын и къэрал про-
граммэмкIэ ящI ар, ухуэныгъэр мы гъэм ира-
гъэжьащ. Мы зэманым ирихьэлIэу унэм и 

лъаб жьэр ягъэтIылъащ, лэжьыгъэр зыпа-
гъэуакъым, зэраубзыхуам тету йокIуэкI.

АдэкIэ КIуэкIуэ Казбек щыIащ Къэщкъэтау 
къуа жэм. Мыбы зэгъэпэщыжыныгъэхэр щра-
гъэ кIуэкI Кадыровым, Чеченовым, Шэрджэ-
сым я цIэхэр зезыхьэ, Октябрь уэрамхэм. 
Иджыпс ту а уэрамхэм я гъуэгухэм асфальт-
бетон лъабжьэр щагъэтIылъ. ЩIыналъэм 
щра гъэкIуэкI Iуэхум текIуэдэну мылъкур рес-
публикэ бюджетым къыхэкIащ. 

Машинэхэр щызекIуэ гъуэгум и закъуэкъым 
къа гъэщIэрэщIэжыр. Уэрамхэм щащIынущ 
уэш  хыпсыр зрижэну кIэнауэ цIыкIухэр, лъэс 
лъагъуэхэр, бордюрхэр ягъэувынущ, уэзды-
гъэхэр щыфIадзэнущ. 

НэхъапэкIэ республикэ бюджетым къыхэкI 
мылъкумкIэ зэрагъэпэщыжащ километри 
3,2-рэ хъу, Уянаевым и цIэр зезыхьэ уэрамыр. 
Къэщкъэтау щрагъэкIуэкI гъуэгу ухэуны-
гъэхэм адэкIи къыпащэнущ. 

Республикэм и Iэтащхьэм Джэрпэджэж 
 къуажэм щызригъэлъэгъуащ зэгъэпэ щы-
жыныгъэхэр и кIэм щынагъэс школыр. Абы и 
у нэр илъэс 40 ипэкIэ яухуауэ щытащ, куэд 
щIауэ къэгъэщIэрэщIэжын хуейт. ЕджапIэм и 
унащхьэр, инженер коммуникацэхэр, бжэ-
хэмрэ щхьэгъубжэхэмрэ, лъэгур зэрахъуэ-
кIащ. Абы и пщэфIапIэри иджырей Iэмэп-
сымэхэмкIэ къызэрагъэпэщащ. IуэхущIапIэр 
тIысыпIи 160-м тещIыхьащ. ЕгъэджакIуэхэми 
сабийхэми я тыншыпIэм хуэщIауэ псори къы-
зэрагъэпэщ. Школым и бжэхэр къызэIуи-
хыжынущ гъэ еджэгъуэщIэм и япэ махуэм.

АдэкIэ КIуэкIуэ Казбек зригъэлъэгъуащ Хеу 
псым лъэмыжыщIэ зэрытралъхьэр. Нэхъа-
пэкIэ телъар ятIэпсым зэтрикъутат, абы къуа-
жэм и уэрам нэхъыщхьэм и IыхьитIыр зэ-
пищIэрт. ЛъэмыжыщIэр яухуэхукIэ къуажэ-
дэсхэм къагъэсэбэп пIалъэкIэ тралъхьа зэп-
рыкIыпIэр. Метр 20 зи кIыхьагъ ухуэныгъэщIэр 
мардэщIэхэм тету ящI икIи быдэу щытынущ. 
Апхуэдэу псы Iуфэхэр ягъэбыдэнущ, псыр 
 къиумэ къыщхьэдэмыуэхын папщIэ. Ухуэны-
гъэм текIуэдэну мылъкур щIыналъэм и гъуэгу 
фондым къыхэкIащ. Лъэмыжыр мы илъэсым 
къызэIуахыжыну я мурадщ.

НэхъапэкIэ мы къуажэм и Холамская 
уэрам ри зэрагъэпэщыжащ. Псори зэхэту мы 
илъэсым километри 3 зи кIыхьагъ гъуэгу 
зыхуей хуагъэзэнущ. 

А махуэ дыдэм КIуэкIуэ Казбек яIущIащ 
Шэрэдж районым и активым. ЩIыналъэм и 
нобэрей щытыкIэмрэ зэрызиужьынумрэ абы 
щытепсэлъыхьащ.

КъБР-м и Iэтащхьэмрэ Правительствэмрэ я пресс-IуэхущIапIэхэм къызэритамкIэ

Зыгъэхьэзырар 
ЩХЬЭЩЭМЫЩI Изэщ.

Ныбгъуэр  бгъасэми,  хьэсэр  и  плъапIэщ.
Лъэпкъ Iущыгъэ:

(КIэухыр. ПэщIэдзэр 1-нэ нап.).

КъБР-мрэ УФ-мрэ я гимнхэмкIэ зэ-
IущIэр къызэIуаха нэужь, къызэ-
хуэсахэм фIэхъус псалъэкIэ захуи-
гъэзащ  Къуэшырокъуэ Залым.

- Иужьрей илъэсхэм къэралым 
щекIуэкI Iуэхугъуэхэм уащыкIэ-
лъыплъкIэ, егъэджэныгъэ IэнатIэм 
зэхъуэкIыныгъэ куэд дыдэ къызэ-
рыщыхъум гу лъумытэнкIэ Iэмал 
 иIэкъым. БлэкIа илъэс тIощIы рып-
щIым къриубыдэу а IэнатIэм фIы 
куэд къыщыхъуащ, узэрыгушхуэ 
 хъун лэжьыгъэшхуи щызэфIэкIащ. 
Ди щыIэныгъэм зехъуэж, егъэ джэ-
ныгъэми абы зыдимыщIынкIэ Iэмал 
имыIэу щытыкIэ йоувэ. Зи  гугъу 
сщIыр еджэныгъэм гуэх имыIэу еп -
ха гъэ сэныгъэ лэжьыгъэр щIэры-
щIэу къэIэтыжын, абы пыщIа Iуэху-
гъуэхэр еджапIэхэм я пщэ далъхьэ-
жын зэрыхуейрщ. Пэжщ, гъэсэны-
гъэ лэжьыгъэр еджа пIэхэм зэи 
щы зэ пыуакъым, - ауэ ар къэрал зыу-
жьыныгъэм и стратегием зэ ры хиу-
быдэм къы хэкIыу, и щIыпIэрэ увы-
пIэрэ еджапIэхэм зэрыщагъуэтын 
 хуейм деувэлIащ. Ди пащхьэ илъ 
 къалэнхэр зэщIа хъун папщIэ, егъэ-
джакIуэм  и гуащIэрэ зэфIэкI рэ хэ-
лъын хуейщ. Абы и Iуэху еплъыкIэрэ 
бгъэ дыхьэкIэкIэщ къалэным дызэ-
рыпэлъэщынур, ар зыхуей зэры-
хуэдгъэ зэфынур. Сыт хуэдэ лэ жьы-
гъэри тыншкъым, нэхъ гугъу ды дэ-
хэм ящыщщ егъэджакIуэм и къа-
лэныр. ЕгъэджакIуэм пщэдейрей 
ма хуэхэм я цIыху егъэхьэзыр, ар 
егъэгъуазэ, еунэтI. Абы дунейм къы-
хишэ цIыхум бгъэдилъхьэ щIэ ны-
гъэмрэ ирит гъэсэныгъэмрэщ ди 
къэкIуэныр зыузэ щIынур. Ар къудей 
шэч къытесхьэркъым ар зэрыфху зэ-
фIэкIынум, ар къэгъэнауэ фIы куэд 
къызыдэкIуэну лэ жьыгъэ купщIафIэ 
зэрызэтевублэнум. КъБР-м и Iэта-
щхьэ  КIуэ кIуэ Казбеки, КъБР-м и 
Правительствэми, сэри къыдб гъэ дэ-
кIыу ды зы техьэ гъэ еджэгъуэщIэм -
кIэ гуапэу дыны вохъуэхъу, фи гура-
щэхэмрэ мурадхэмрэ къывэхъулIэу 
лэ жьы гъэ дахэ къефхьэлIэну ди 
 гуа пэщ, - жиIащ Къуэшырокъуэ За-
лым.

АдэкIэ псалъэр зрата Езауэ Анзор 
зэIущIэм хэтхэм фIэ хъус гуапэ яри ха 
нэужь, гъэ еджэгъуэщIэм зытригъэ-
щIэну Iуэхугъуэхэм, егъэджакIуэм и 
пщIэр къэзыIэт жэрдэмхэр нэхъыбэ 
зэрыщIыпхъэм тепсэлъыхьащ.

- Егъэджэныгъэ IэнатIэм и къалэн 
нэхъыщхьэр - ар Къэбэрдей-Балъ-
къэ рым къыщыхъуа дэтхэнэ сабий-
ми щIэ ныгъэфI етынырщ,  зиужьын 
папщIэ псоми я зэхуэдэ Iэ малхэр 
къызэгъэпэщынырщ. Ап хуэдэу щыт 
пэтми, Iэна тIэм нэхъ зы тригъащIэри, 
абы къыщыхъу Iуэ ху гъуэхэр къы-
зыпкърыкIри егъэджакIуэрщ. Ди 
 къалэн нэхъыщхьэр егъэджакIуэм 
щIэгъэкъуэн хуэ хъунырщ, абы зиу-
жьын папщIэ, Iэмалу щыIэр ехьэ-
лIэнырщ, и IэнатIэм щригъэкIуэкI 
 лэ жьыгъэр нэсу зэтеубла хъун пап-
щIэ, зыхуэныкъуэ псомкIи къы-
зэгъэпэщынырщ. Ды зытехьэ гъэ 
еджэгъуэщIэм а лъэ ныкъуэмкIэ 
тхуэ щIэ къэдмыгъэнэну ди мурадщ. 
Апхуэдэу гулъытэ  хэха игъуэтынущ 
гъэсэныгъэ лэ жьыгъэми. Ди щIы-

налъэм щып сэу лъэпкъхэм илъэ-
сищэхэм къыпх рахауэ щэнхабзэ 
лъэрызехьэ къадогъуэгурыкIуэ. 
Лъэп къым и цIыху, къэралым и 
 гражданин бгъэсэ нумэ, апхуэдэ 
 хъу гъуэфIыгъуэхэм хуэ дэ зимыIэм 
къелъыхъуэ. Мыри къалэнышхуэщи, 
абы хуэунэтIа пэхуэщIэ зыбжанэ къы-
хэтлъ хьэ нущ, си гугъэщ ди акъыл 
зэхэддзэ мэ, ди гуащIэ зэ хэтлъхьэмэ, 
ди  пащхьэ къиувэ къалэнхэм дапэ-
лъэщыну. Гъэ еджэгъуэщIэр псоми 
махуэ фхуэхъуну, гукъыдэжрэ дэрэ-
жэгъуэрэ къывитыну си гуа пэщ, - 
жиIащ Езауэм.

Абы иужькIэ министрым утыку 
 къришащ блэкIа гъэ еджэгъуэм 
 къриубыдэу IэнатIэм гуащIэфIэу 
хуэлажьэ, зи зэ фIэкIыр къэралпсо 
зэпеуэхэм щызыгъэлъагъуэ, егъэ-
джэ ныгъэм хэлъхьэныгъэ ин хуэ-
зыщI егъэджакIуэхэр, гъэсакIуэхэр, 
унэтIакIуэхэр.

Зэхуэсым къыщаIэта Iуэхугъуэ нэ-
хъыщхьэм курыхыу тепсэлъы хьащ 
«Сабиигъуэм и гъуазэхэр» къэ рал-
псо пэ хуэщIэм къигъэув Iуэхугъуэ -
хэр гъэзэщIэнымкIэ ди щIы налъэм      
и Iуэхузехьэ Кулым Залинэ. «Гъэсэ-
ныгъэ къэхъукъащIэ хэм къыщежьэу 
лъапIэныгъэхэм хуэкIуэжу» зыфIи-
ща и къэпсэ лъэ ныгъэм Кулымым 
къыщиIэтащ гъэ сэныгъэ лэ жьыгъэм 
и мыхьэ нэр къызэрымыкIуэу зэрыи-
ныр, абы бгъэдыхьэкIэ хэхахэр иIэн 
зэ рыхуейр.

- ЦIыху гъэсэным дапщэщи мы-
хьэнэ иIэу къекIуэкIами, ди лъэхъэ-
нэм абы къэралпсо мыхьэнэ игъуэ-
тащ. Къызэ рыгуэкI псалъэу щы-
мытыжу, жэрдэм пыухыкIахэмрэ 
 пэ хуэщIэ нахуэхэмрэ теухуа хъуащ. 
УнафэщI къуэдзэхэми гъэсэныгъэ 
лэжьыгъэмкIэ чэнджэщэгъухэми я 
пщэм къы дэхуэ лэжьыгъэр зэры-
щыткIэ тещIыхьауэ щытын хуейщ 
къыдэкIуэтей щIэблэм я гупсысэр, я 
дуней лъагъукIэр, я гузыхэщIэхэр 
лъэпкъым дежкIэ мыхьэнэ зиIэ 
хъугъуэ фIыгъуэхэм хуэгъэзэным, 
абы хэм я псэкупсэ зэхэщIы кIыр 
 къэ гъэушыным. Гъэсэныгъэ лэ жьы-
гъэм стратегие къару щи гъуэтакIэ, 
егъэджэныгъэм тещIы хьауэ щыIэ 
къэрал  программэхэм къызэщIа-
убыдэ Iуэхугъуэхэм зедгъэубгъуну, 
сабийхэри, егъэджа кIуэхэри, уна-
гъуэхэри зэпызыщIэ жэрдэмхэр къы-
щыхэтлъхьэну Iэмал диIэщ. А пэ хуэ-
щIэхэр ди щIалэгъуалэр зыу зэщI 
Iуэху куэдкIэ узэ щIауэ щытыну ды-
щогугъ, - жи Iащ Кулым Залинэ.

Апхуэдэу зэIущIэм къыщыпсэ-
лъащ Къэжэр Артур, КъБР-м егъэ-
джэныгъэмрэ щIэныгъэмкIэ и ми-
нистрым и къуэдзэ Мысост Ека-
теринэ, Шыпш Аслъэн, нэгъуэщI-
хэри.

Гъэ еджэгъуэщIэм къалэн куэд 
дыдэ егъэджакIуэхэм я пащхьэ 
къызэрырилъхьэнум хуэдэу, щIэ-
щыгъуэ нэхъыбэжкIэ гъэнщIауэ щы-
тынущи, шыщхьэуIу зэхуэс нэ-
хъыщхьэм ирихьэлIэу IэнатIэм и 
унэтIыныгъэ зэмылIэужьыгъуэ хэм-
кIэ гупсысэ куэд къыщыхалъ хьэнущ. 
Дыщогугъ абыхэм егъэ джэныгъэми 
гъэсэныгъэми фIы гъуэ куэд къы-
хуахьыну.

ЩХЬЭЩЭХУЖ  Инал.

Дунейм щыхъыбархэр

Зыщыгугъхэр мащIэкъым

Хэхыныгъэхэр

Пщэдейр нобэ яубзыху

«Урысей Федерацэм и Федеральнэ Зэхуэсым и депутатхэр хэхыным и IуэхукIэ» 2014 гъэм мазаем и 22-м къыдэкIа Федеральнэ закон №20-ФЗ-м ипкъ иткIэ  пщIэншэу  тыдодзэ.

Нобэ ди фIэщ ящIыну хэтщ псэукIэфI диIэу. Дэнэ щIыпIи зыужьыныгъэ щекIуэкIрэ гугъуехь лъэпкъ 
щымыIэу. «Оптимизацэм» и гугъу къытхуащI, ауэ ди нэгу щIэкIыр еджапIэхэмрэ сымаджэщхэмрэ 
зэрызэхуащIыжырщ. КъытIэрыхьэм «хагъэхъуэну» дыкъагъэгугъэ, ипэжыпIэкIэ уасэхэмрэ тарифхэмрэщ 
зыхэхъуэр… 

«Ирикъунщ», - жеIэ ЛДПР-м! Игъуэ хъуащ цIыхубэм девгъэкIуэкI джэгукIэ тIуащIэр зэхуэфщIыжыну. 
ЛДПР-р хэхыныгъэхэм хэтынущ, дэтхэнэ цIыхуми и гъащIэм зэхъуэкIыныгъэхэр игъуэтыным и телъхьэу! 
Ди программэр зытещIыхьар цIыхумрэ унагъуэмрэщ. Япэ дыдэу дэ къыдогъэув мигрантхэмрэ абыхэм я 
унагъуэхэмрэ ират къэрал дэIэпыкъуныгъэр къызэтевгъэувыIэну, а ахъшэр ди бынхэм, студентхэм, адэ е 
анэ закъуэхэм, зи ныбжь хэкIуэтахэм ефтыну. Ди еплъыкIэр къызэрыгуэкIщ икIи захуэщ: япэщIыкIэ - ууей-
хэм, иужькIэ - адрейхэм защIэгъэкъуэныр. Ди къэралым и хьэрычэтыщIэхэм защIэдгъэкъуэн, индустри-
ализацэ зэтедублэн хуейуэ къыдогъэув. Налогхэр щIыналъэхэм, ахэр къыщалэжьам, къинэн хуейщ. Ар 
хэгъэгухэм заужьынымкIэ Iэмал хъарзынэщ. 

Ди щIэныгъэр гужьеигъуэ зыщIа ЕГЭ-мрэ ОГЭ-мрэ зэрыщыту гъэкIуэдыжыным тыдогъэчыныхь. 
Къэралым щIэныгъэ зыужьыныгъэ къыхузэзыгъэпэщыфын Ломоносовхэмрэ Кулибинхэмрэ диIэжщ. Ди 
сабийхэр тэмэму еджэну Iэмал етын хуейуэ аращ. ИкIи, дауи, ди еджапIэ нэхъыщхьэхэмрэ курыт IэщIагъэ 
щрагъэгъуэтхэмрэ къэзыухахэр лэжьапIэ гъэувынымкIэ япэ игъэщыпхъэщ, IэщIагъэлI «кърагъэбла-
гъэхэм» нэхърэ. Пенсионерхэм папщIэ къэрал программэщIэ къыхыдолъхьэ, ахэр щыпсэу щIыналъэм 
емылъытауэ зэхуэдэ Iэмалхэр къызэригъэпэщын хуэдэу. Пенсэ ахъшэр тэмэму псэуным хурикъун хуейщ, 
армыхъумэ, имыгъэмэжэлIэн къудейуэ щытын хуейкъым. Зи ныбжь хэкIуэтахэр хэдэн хуейкъым - хущ хъуэ 
хьэмэрэ ерыскъы жаIэу. ПсэупIэ-коммунальнэ IэнатIэр къэралым и нэIэм щIэтыпхъэщ! УнафэщI компа-
ние напэншэхэм дыгъуэныр щагъэтынымкIэ Iэмал нэхъ ткIий дыдэхэр къахузэгъэпэщыпхъэщ. ЦIыхухэм 
уасэ зыщIатын хуейр арэзы къэзыщI Iуэхутхьэбзэхэрщ. Дэ къыхыдолъхьэ цIыхубэ ипотекэр проценти 3 
 нэхърэ нэхъыбэ темыхуэу ятыну, гъуэгухэр, псыр, электрокъарур зэкIуалIэ щIы кIапэхэр пщIэншэу яттыну. 
Сыт щхьэкIэ жыпIэмэ, унагъуэхэм ди щIыналъэм унэхэр щаухуэфын хуейщ, армыхъумэ, игъащIэ псокIэ, 
илъэс пщIы бжыгъэкIэ псэупIэм бэджэнд уасэ щIатын е финанс пщылIыпIэм ихуэн хуейкъым. 

Дауи, нобэ мамырыгъэр къызэдгъэпэщыну дыхуейщ, ди жыпхъэхэр къэлъытауэ. Украинэм нацист 
 режимыр щыгъэкIуэдын, ди цIыхухэм я шынагъуэншагъэр къызэгъэпэщын хуейщ. Дэ СВО-м икIэ-
щIыпIэкIэ ТекIуэныгъэ къыщытхьыным тыдогъащIэ. НобэкIэ дытегушхуэу унафэ ткIий къэдмыщтэмэ, 
пщэдей кIасэ хъунущ. Къэралыр тфIэкIуэдынущ. Псоми ди зэхуэдэ къэкIуэнур тфIэкIуэдынщ. Нобэ  
 ЛДПР-м и пщэ делъхьэж Урысейм и къэкIуэнур. Дэ мурад диIэщ, лэжьэн гуп диIэщ, къару диIэщ.

Зыужьыныгъэм
хуэунэтIауэ

Запорожскэ областым и губерна-
тор Балицкий Евгений жиIащ «Уры-
сей зэкъуэт» партым и ЦIыхубэ про-
граммэр къэралым и зыужьыныгъэм 
хуэунэтIауэ зэрызэхагъэувар.

«ЦIЫХУБЭ программэр «Урысей зэ-
къуэт» партыр УФ-м и Къэрал Думэм 
щекIуэкIыну хэхыныгъэхэм зэрыхэты -
ну дэфтэр нэхъыщхьэщ. Ар къэралым 
и зыужьыныгъэм и «гъуэгу картэщ», 
цIыхухэр зыхуей-зыхуэфIхэм тещIы-
хьауэ, апхуэдэуи къэкIуэнум хуэунэтIа-
уэ», - щитхащ губернаторым Максым 
щиIэ напэкIуэцIым. 

Абы и псалъэхэм къызэрыхэщамкIэ, 
ЦIыхубэ программэм гулъытэ хъар зы-
нэ хуащIу къыщыхагъэщащ Донбас-
сымрэ Новороссиемрэ я щIыналъэхэм 
социально-экономикэ и лъэныкъуэкIэ 
2032 гъэ пщIондэ зэрызрагъэужьыну 
Iуэху бгъэдыхьэкIэхэр.

«Ар сэбэп хъунущ зэфIэгъэувэжыны-
гъэ программэхэр купщIафIэу гъэзэ-
щIэнымкIэ, узыншагъэр хъумэнымкIэ 
IэнатIэм зегъэужьынымкIэ, газыр уна-
гъуэхэм ешэлIэнымкIэ, къапщтэмэ, ди 
цIыхухэм гъащIэ тынш икIи зэIузэпэщ 
къахузэгъэпэщынымкIэ», - жиIащ Ба-
лицкий Евгений.

Хуитыныгъэр къызэпауд

Украинэм IэщэкIэ зэщIэузэда и 
къа рухэм иджыблагъэ Краснодар 
крайм щызэрахьа щIэпхъаджагъэм 
иужькIэ ООН-м и секретарь нэхъыщ-
хьэ Гутерриш Антониу къыхуриджащ 
цIыху мамырхэмрэ граждан ухуэны-
гъэхэмрэ еуэныр ягъэувыIэну.

«СЕКРЕТАРЬ нэхъыщхьэр хуабжьу 
ирогузавэ а зэныкъуэкъум кърикIуэ 
нэщ хъеягъуэхэм. Мамыр цIыхухэмрэ 
абыхэм къагъэсэбэп ухуэныгъэхэмрэ 
ебгъэрыкIуэхэм дунейпсо гуманитар 
хуитыныгъэр наIуэу къызэпауд, апхуэ-
дэ щIэпхъаджагъэхэр дэнэ щекIуэкI-
ми, икIэщIыпIэкIэ къызэтрагъэувыIэн 
хуейщ», - жиIащ ООН-м и секретарь 
 нэхъыщхьэм и лIыкIуэ Дюжаррик Сте-
фан.

Фигу къэдгъэкIыжынщи, шыщхьэу-
Iум и 24-м Украинэм IэщэкIэ зэщIэузэ-
да и къарухэм Краснодар крайм цIыху-
хэм яхуэгъэзауэ гущIэгъуншагъышхуэ 

ялэжьащ. ЗезыгъакIуэр зэрымыс жьы-
хулъатэм и къутахуэхэр техуащ уней са-
бий центрым, псэупIэ унэхэм. Сабиищ 
хэкIуэдащ, цIыкIуихым, балигъитIым 
фэбжь зэхуэмыдэхэр ягъуэтащ. 

ШыщхьэуIум и 27,
махуэку

Боксым и дунейпсо махуэщ
Урысей кином и махуэщ
1933 гъэм къалъхуащ тхакIуэ, 

 КъБКъУ-м и доценту щыта Бозий Лю-
дин.

1940 гъэм къалъхуащ тхакIуэ, УФ-мрэ 
КъШР-мрэ щIыхь зиIэ я журналист 
 Къантемыр Тыркубий.

1958 гъэм къалъхуащ жылагъуэ лэ-
жьакIуэ, Абхъазым и ЛIыхъужь Килбэ 
Мухьэмэд.

Дунейм и щытыкIэнур
«pogoda.yandex.ru» сайтым зэритым-

кIэ, республикэм уэшх къыщешхынущ.  
Хуабэр махуэм градус 21 - 23-рэ, жэ-
щым градус 18 - 19 щыхъунущ. 

ШыщхьэуIум и 28,
мэрем

ХъуэпсапIэм и дунейпсо махуэщ
1924 гъэм Налшык къыщызэрагъэпэ-

щащ ФизкультурэмкIэ областной со-
вет.

1914 гъэм къалъхуащ Совет Союзым 
и ЛIыхъужь Къанкъуэщ Ахьмэдхъан.

1933 гъэм къалъхуащ физико-ма-
тематикэ щIэныгъэхэмкIэ доктор, 
 КъБКъУ-м и профессор Щокъуий Вла-
димир.

1954 гъэм къалъхуащ тхакIуэ, КъБР-м 
щIыхь зиIэ и журналист Мыз Ахьмэд.

1954 гъэм къалъхуащ КъБР-м физ-
культурэмрэ спортымкIэ щIыхь зиIэ и 
лэжьакIуэ ГъуэплъащIэ ТIэхьир.

Дунейм и щытыкIэнур
«pogoda.yandex.ru» сайтым зэритым-

кIэ, республикэм уэшх къыщешхынущ. 
Хуабэр махуэм градус 22 - 24-рэ, жэ-
щым градус 17 - 18 щыхъунущ.

Къытхэхъуащ
Вэсэмахуэ республикэм къыщалъ-

хуащ сабий 16: 10-р хъыджэбз цIыкIущ, 
6-р щIалэщ. 

Дыгъуасэ - сабий 25-рэ: 11-р хъы-
джэбз цIыкIущ, 14-р щIалэщ. 

ШыщхьэуIум зэрыщIидзэрэ щIы-
налъэм дунейм къыщытехьащ сабий 
635-рэ, илъэсым и пэщIэдзэм ще-
гъэжьауэ 5772-рэ. 

Урысейм и ХэхакIуэ комиссэ Нэхъыщхьэм и унафэщI Памфиловэ Эллэ 2026 
гъэм и хэхыныгъэр иужьрей илъэсхэм екIуэкIахэм я нэхъ гугъуу къызэрилъытэр 
 къыхигъэщащ. 

Хэхыгъуэ пIалъэр зэфIэкIыху, абы и къызэгъэпэщыкIэм набдзэгубдзаплъэу 
хущытыпхъэщ: хэхакIуэ участкэхэр зэлъэIэсыным деж щегъэжьауэ, Iуэхур 
 хабзэм темыкIыу щытыным нэс хуэсакъын хуейщ, къэралым и кIуэцIкIи щIыб-
кIи абы зэран къыхуэхъункIи хъунухэм темыплъэкъукIыу. 

ХэхыныгъэмкIэ системэр япэрейр зытетам тетыжщ: псори зэхэту (парал-
лельнэ) жыпхъэм иту, парламентым хэтыну цIыху 450-рэ хахынущ. 

Депутат 225-р - партхэм къагъэлъэгъуахэм къыхахынущ, 225-р - зы мандат 
хэхыпIэ округхэм. 

Зы мандаткIэ хахынухэр 2026 гъэм щIэуэ ягуэшынущ: 
Округ 225-м Урысейм щIэуэ къыхыхьа областхэр хабжэ: ДНР-м щыщ ок  -

ругищ, ЛНР-м - тIу, Запорожскэ, Херсон областхэм - зырыз. 
Депутахэм я бжыгъэм зихъуэжакъым: 450-рэ. 
Депутат корпусым нэмыщI, а махуэ дыдэм щIыналъи 8-м я унафэщIхэмрэ 

щIыналъэ 39-м я парламентым хэтынухэмрэ хахынущ. 
Урысейм и субъектищым - Къэрэшей-Шэрджэсым, Дагъыстэным, Осетие 

Ищхъэрэ - Аланием я унафэщIхэр Президентым къигъэлъэгъуа нэужь, ятеу -
хуа унафэр щIыналъэхэм я хабзэубзыху органхэм къащтэнущ. 

2026 гъэм хэхыныгъэхэр зэрекIуэкIынур

Мы илъэсым ди къэралым ще-
кIуэкIыну политикэ Iуэху нэ-
хъыщхьэхэм ящыщщ Урысей 
Федерацэм и Къэрал Думэм и 
IХ зэхуэсыгъуэм и депутатхэр 
зэрыхахынур. Абы зыщыхуа гъэ-
хьэзыр Хэкум и дэнэ щIыпIи. 
Къэбэрдей-Балъкъэрми абы 
 теухуа Iуэху пыухыкIахэр щы-
зэфIагъэкI. Зы махуи дэкIыр-
къым хэхыныгъэхэм ехьэлIа 
Iуэхухэр республикэм и Хэха кIуэ 
комиссэми, абы щIыналъэхэм 
щиIэ участкэхэми щемыкIуэ-
кIыу. 

Къалэн нэхъыщхьэу къэувыр-
щи, хэхыныгъэхэр хабзэм тету, 
зым и хуитыныгъэри къызэпа-
мыуду ирагъэкIуэкIын хуейщ. 
Дэтхэнэ зыми Iэмал иIэн хуейщ 
и Iуэху еплъыкIэр къигъэлъэ-
гъуэну.

Къэрал хабзэм къызэригъэу-
вымкIэ, политикэ парт псоми, 
абыхэм къабгъэдэкI кандидатхэ-
ми зэхуэдэ Iэмалхэр яIэщ зыкъа-
гъэлъэгъуэну, ахэр ятхынымрэ 
IэIэтым ипэ къихуэу я програм-
мэхэм цIыхухэр щыгъуазэ ящIы-
ну, я телъхьэ къащIыну. Абы 
къы дэкIуэу, я программэхэр 
хъы барегъащIэ IуэхущIапIэхэм-
кIэ хэIущIыIу ящIын, пщIэ щIа-
мыту телевиденэмрэ радиомкIэ 
къыщыпсэлъэн, я тхыгъэхэр пе-
чатым къытрырагъэдзэн папщIэ 
шэсыпIэхэр къыхузэрагъэпэщ. 
Хэхыныгъэм теухуа законода-
тельствэм къигъэувхэм зэрыте-
тыр къапщытэ хэхакIуэ комис-
сэхэм хэтхэмрэ жылагъуэ кIэ-
лъы плъакIуэхэмрэ.

Республикэм и муниципальнэ 
кампанием ипкъ иткIэ къа-
пэщытщ депутатхэм я мандат 
1505-рэ зыхуэфащэхэр къыхахы-
ну. Хэхыныгъэхэр егъэкIуэ кIы-

Унагъуэ мин 40-м щIигъум яхуеблэгъакIэщ

ным къыхузэрагъэпэщащ щIы-
налъэ хэхакIуэ комиссэу 13, 
участковэ хэхакIуэ комиссэу 354-
рэ, абыхэм къызэщIаубыдэ ко-
миссэхэм хэт цIыху 2750-рэ.

Псори зэхэту республикэм Iэ 
щызыIэтынухэм я бжыгъэр мин 
553-м ноблагъэ. Абыхэм ящыщу 
япэу Iэ зыIэтыну ныбжьыщIэхэр 
миниблым щIегъу.

ЩIыпIэ хэхахэм епха хэхы-
пIэхэм лэжьыгъэр щызэщIэгъэ-
уIуэным хуэгъэпсащ «Информ 
УИК» проектыр. Ар сэбэп хъу-
нущ Iэ щаIэтыну махуэхэм ипэ 
къихуэу цIыхухэм я унагъуэхэм 
кIуэурэ абы исхэр хэхыныгъэхэм 

теухуауэ зыщыгъуэзапхъэхэр 
ягурыгъэIуэнымкIэ. 2026 гъэм 
Урысейм апхуэдэу цIыхухэм я 
деж кIуэнущ къэралым и щIына-
лъэ 87-м я хэхакIуэ комиссэхэм   
я лIыкIуэу мин 300-м нэблагъэр. 
Къэбэрдей-Балъкъэрыр къап-
щтэмэ, апхуэдэ Iуэхухэр шы-
щхьэуIум и 20-м къыщыщIэдза-
уэ фокIадэм и 15 пщIондэ ще-
кIуэкIынущ.

Налшык къалэм и щIыналъэ 
хэхакIуэ комиссэм и унафэщI 
Нало Николай зэрыжиIэмкIэ, 
унэ-унэкIэрэ къэзыкIухьынухэр я 
пщэрылъхэм щыхурагъаджэ 
программэр Iыхьэ зыбжанэу 

зэхэтащ: цIыхухэм зэрепсэлъэну 
щIыкIэм, хэхакIуэхэр къыщы-
гъэлъэгъуа спискэхэр къызэра-
гъэсэбэпынум, здэщыIа унэ-
хэмрэ абыхэм зыщыхуэзахэм, 
зэпсэлъылIахэм я бжыгъэр 
къызэрагъэлъагъуэ гуэдзэнхэр 
къызэрагъэщхьэпэнум, ахэр хэ-
хакIуэ комиссэхэм я лIыкIуэу 
зэрыщытым щыхьэт техъуэ щы-
гъынхэмкIэ къызэгъэпэщыным, 
комиссэхэм я унафэщIхэм зан-
щIэу зыпащIэфу щытыным пы-
щIа куэд къызэщIаубыдэу.

Мы зэманым хьэгъэщагъэ 
куэд цIыхухэм зэрыкIэлъызэра-
хьэр къалъытэри, здэкIуэхэм 
шэч къыхуамыщIын папщIэ, 
хэхы ныгъэхэм ятеухуа Iуэхухэр 
гурагъэIуэн мурадкIэ ирагъэ-
жьа хэм фащэ хэхахэр хуащIащ – 
«ЕДГ-2026» дамыгъэр тедзауэ. 
Абыхэм ящыщ дэтхэнэ зыми 
иIэщ хэхакIуэхэм яхуэгъэза тхы-
гъэхэр, Iэмал имыIэуи яIыгъын 
хуейщ езыхэр хэтми къэзыгъэ-
наIуэ дэфтэрхэр.

Апхуэдэу цIыхухэм зэрепсэ-
лъы лIэм и фIыгъэкIэ хэхакIуэхэр 
щыгъуазэ мэхъу къэблэгъа IэIэ-
тым теухуа куэдым: ахэр щекIуэ-
кIыну пIалъэм, зезыгъэтха парт-
хэмрэ кандидатхэмрэ цIыхухэр 
къызэрагъэгугъэм, Iэ щаIэт хъу-
ну щIыпIэр дэнэ дежми, хэхыпIэ 
участкэхэм щекIуалIэ хъуну зэ-
маным.

«Информ УИК» проектым хэт-
хэр Къэбэрдей-Балъкъэрым 
щыщ унагъуэ мин 40-м щIигъум 
яхуеблэгъакIэщ мы зэманым 
ирихьэлIэу икIи ахэр зэхэщIыкIы-
гъуэу яхутепсэлъыхьащ хэхыны-
гъэхэм ятеухуа хабзэхэм, цIыху-
хэм я дзыхь зрагъэзынухэр 
езыхэм къыхахыжыну зэрыхуи-
тым.



ПлIанэпэр  зыгъэхьэзырар  
ЧЭРИМ Марианнэщ.

ЕгъэджакIуэм  хуащI
тыгъэм  и  мардэр

Iэпщэм щхьэр къыкIэрымыхуу

Хьэжысмел и дамыгъэр
Iыхьлыхэм иратыж

Тхьэм къигъэщIахэм бзэ зырызыххэ 
къытIурилъхьащ. ЦIыхуми, хьэкIэкхъуэ-
кIэми, хьэпщхупщми тIурылъ бзэр илъэс 
мин бжыгъэкIэ зэтедгъэуващ, зедгъэу-
жьащ. Къэтщтэнщ хъумпIэцIэджхэр. 
Ахэр нэфщ. АтIэми тыншу зэгуроIуэ, я 
Iуэху благъэкIыркъым, абыхэм я бзэр 
мэкIэщ зэрызэхагъэкIыр. Псалъэм къы-
дэкIуэу жыпIэмэ, хьэпIацIэ лIа хъум-
пIэцIэджым къигъуэтамэ, ар гъуэм зэ-
рыкIуэж гъуэгум ферономкIэ зэджэ ве-
ществор трелъхьэ. Ферономым ищI мэм-
кIэ адрей хъумпIэцIэджхэм щыуагъэншэу 
хьэпIацIэ лIар къагъуэт. 

БЖЬЭХЭМИ я бзэр гъэщIэгъуэнщ. 
Абыхэм я макъ гъэIукIэр къафэм нэхъ 
ещхьщ. Бжьэхэм ящыщ зым фо къызыпыпх 
хъун гъэгъа куэд здэщыIэ щIыпIэ къигъуэ-
тамэ, матэм дохьэжри, абы дэсхэм и 
къэфэкIэмкIэ къагурегъаIуэ къигъуэтар 
здэ щыIэ щIыпIэр, къыпыпхыфыну фор зы-
хуэдизыр. Мыдрейхэми заIэтри, а щIыпIэр 
щыуагъэншэу къагъуэт. 

Илъэс зыбжанэ хъуауэ ядж псэущхьэх эм 
я «бзэр». Къапщтэмэ, пылхэр зэгурызы-
гъаIуэ макъ гъэIукIэ лIэужьыгъуэу 23-рэ 
 къахутащ. Макъ гъэIукIэ къэси мыхьэнэ 
щхьэхуэ иIэщ: зым псафэ кIуэну къыху-
реджэ, адрейм хьэкIэкхъуэкIэ шынагъуэ 
гъунэгъу къазэрыхуэхъуамкIэ хъыбар и 
 гъусэхэм ярегъащIэ, нэгъуэщIхэри. 

КIэлъыкIуэу, пылхэм я бзэм яйм зыкIи 
къыкIэрыхуркъым, мынэхъ гъэщIэгъуэнмэ, 
дыгъужьхэмрэ кхъуэпIащэхэмрэ я «бзэ -
ри». Дыгъужьхэм я макъми гъэIукIэ зэ мы-
лIэужьыгъуэхэр яIэщ. «Я пэр дэгъэзеяуэ 
ину къургъмэ, и гъусэхэм хъыбар ире-
гъащIэ къызэхуэсыну, жэщ даущыншэм 
макъ илъэщIыкIакIэ щабэу зригъэшэщI -
мэ, и зэш тригъэу щIыкIэу аращ», - жиIэу 
щы тащ си адэм. 

Еджагъэшхуэхэм къызэрахутамкIэ, но-
минхэри бзэкIэ хуэщIащ - абыхэм иризэ-
гурыIуэу макъ гъэIукIэ 55-рэ яIэщ. ЖыпIэ-
нурамэ, псэ зыIут псоми езыхэм я бзэ 
яIэжщ, ауэ абыхэм куэдкIэ ящхьэщыкIащ 
цIыхур. Абы псалъэ мин бжыгъэхэр къи-
гъэсэбэп къудейкъым, атIэ гупсысэкIи 
ещIэ, акъыли иIэщ. 

КъинэмыщIауэ, джэдкъазми макъ гъэIу-
кIэ гъэщIэгъуэн яIэщ. Я шхэгъуэр къэсамэ, 
шынагъуэ гуэр къащхьэщыхьамэ, я ма-
къым ину зрагъэIэт. 

ЦIыхухэм я гупсысэкIэкIэ зэрызэхъуажэ, 
зэрызэгурыIуэ Iэмэпсымэ гъуэзэджэщ 
бзэр. ЦIыху къэс и гъащIэр куэдкIэ елъы-
тащ и бзэмрэ гупсысэмрэ зэригъэлажьэм, 
псалъэр къызэрыгурыIуэм, абы пщIэ зэ-
рыхуищIым. Псалъэм хузэфIэмыкIын щы-
Iэкъым. Абы и лъэныкъуэкIи гъэщIэгъуэнщ 
пасэрей алыдж тхакIуэ цIэрыIуэ Эзоп теу-
хуауэ ди зэманым къэса хъыбарыр. Эзоп 
философ Ксанф и пщылIу щытащ. АтIэ, зэ-
гуэрым Ксанф хьэщIэ гуп къригъэблагъэр-
ти, Эзоп унафэ хуищIащ шхыныгъуэ нэ-
хъыфI дыдэ игъэхьэзырыну. Абы бзэгу зы-
къом къищэхури, шхыныгъуэ зэмылIэужьы-

гъуищ игъэхьэзыращ. Iэнэр къыщиухуэм, 
Ксанф абы еупщIащ бзэгу фIэкIа щIахуи-
мыхьым и щхьэусыгъуэмкIэ. 

- Сыт щхьэкIэ? - жиIащ Эзоп, - уэратэкъэ 
нэхъ IэфI дыдэр згъэхьэзырыну къызже-
зыIар? Бзэгум нэхърэ нэхъ IэфI мы дунейм 
тетын?! Бзэм и фIыщIэкIэ къалэхэр яухуэ, 
лъэпкъхэм я щэнхабзэхэм заужь, щIэны-
гъэхэр ядж, цIыхухэр зэгуроIуэ. Абы къы-
хэкIыуи къэлъытэн хуейщ бзэм, ар къы-
зыпыкI бзэгум нэхърэ нэхъыфI щымыIэу». 

Эзоп и гупсысэкIэр Ксанф и хьэщIэхэм 
ягу ирихьащ. Тэлай дэкIауэ аргуэру хьэщIэ 
къыхуэкIуащ Ксанф. Эзоп унафэ хуищIащ 
шэджагъуашхэм ирихьэлIэу шхыныгъуэ 
 нэхъ Iей дыдэу щыIэр игъэхьэзырыну. Эзоп 
аргуэру бзэгу къищэхури ипщэфIащ. Ар 
псоми гъэщIэгъуэн ящыхъуащ икIи Ксанф 
аргуэру щIэупщIащ Эзоп апхуэдэу щIи-
щIамкIэ.

- Шхыныгъуэ нэхъ Iей дыдэр згъэхьэзы-
рыну къызжепIатэкъэ? - жиIащ абы. - АтIэ 
бзэм нэхърэ нэхъ Iей сыт щыIэ? Ар къа-
гъэсэбэпри, цIыхухэр зэфIонэ, зым адрейм 
и жагъуэ ещI, пцIы яупс, зэхуопсалъэ, 
цIыхухэр бий зэхуещI. Бзэм гуIэгъуи гузэвэ-
гъуи къытхуехь, абыкIэ дащэ, дагъэпуд. 
ЩыIэнкIэ хъуну-тIэ бзэгум нэхърэ нэхъ Iей? 

Эзоп и жэуапыр зэхуэсахэм ящыщ куэ-
дым я гуапэ хъуакъым. 

Урыс дзэзешэ цIэрыIуэ Суворовым теу-
хуа хъыбарыр поджэж Эзоп ейм. 

Суворовым къриджащ зэрыпсэлъэ-
реймкIэ цIэрыIуэ хъуауэ зы офицер. Офи-
церыр къызэрыщIыхьэу, бжэм IункIыбзэ 
иритащ Суворовым, икIи, зыгуэр иIуатэм 
хуэдэу щэху дыдэу къригъэжьащ, офи-
церым бий бзаджэ зэриIэр, ар абы лъэба-
къуэ къэс зэран къызэрыхуэхъур. 

Офицерым фельдмаршалым зи гугъу 
ищIыр къищIэн мурадкIэ, бийуэ къилъы -
тэу хъуар кърибжэкIыу щIидзащ. Зыгуэ -
рым и цIэ къриIуэху, Суворовым «ара-
къым», «аракъым» жиIэурэ и Iэр ищIырт. 
Офицерым и бийуэ къилъытэу хъуар къеб-
жэкIын щиухым, Суворовыр къэтэджри, 
лъапэпцIийуэ, лъэ макъыншэу бжэм, щхьэ-
гъубжэхэм бгъэдыхьэурэ дэIуащ, къа кIэ-
щIэдэIухьIамэ къищIэн хуэдэу. ИтIанэ офи-
церым бгъэдыхьэри, зыхуигъэзащ: 

- Сыгъэлъагъут уи бзэгур! 
Офицерым нэхъыщхьэм и унафэр игъэ-

зэщIащ. Суворовым и Iэпэр офицерым 
 хуишийри жиIащ: 

- Мис мыращ уи бий бзаджэ дыдэр! 
Аращи, бзэм куэд хузэфIокI. ЦIыхур сыт 

щыгъуи егупсысын хуейщ жиIэм, зы ж-
риIэм. Упсэлъэн папщIэ угупсысэн хуейщ. 
Псалъэжьым зэрыжиIащи, «Гупсыси пса-
лъэ, зыплъыхьи тIыс». Арыншамэ, пса -
лъэр нэгъуэщI мыхьэнэ къикIыу IункIэ хъу-
нущ е абы и мурадыр имыгъэзэщIауэ 
къэнэнущ. 

УщыпсалъэкIэ уи бзэм ухуэсакъын 
 хуейщ. Псалъэ къыбжьэдэкIар укIэлъып-
хъуэкIэ къыпхуэубыдыжынукъым! 

КЪАНКЪУЛ Раисэ. 

Псэущхьэхэми  бзэ  яIэщ

Кавказ хъыбархэм я нэхъ хэIущIы-
Iур Дагъыстэным щыщ бэнэкIэ зэ-
мылIэужьыгъуэхэмкIэ пелуан Маха-
чев Ислъам ику ит хьэлагъымкIэ къи-
хьауэ щыта бгырыпхыр ЮФС-330 зэ-
хьэзэхуэм зэрыщигъэпэжарщ. 

ЗЭРЫФЩIЭЩИ, «Махуэкум» спорт 
темэр къыщыхэдгъэхьэр зи гугъу тщIы-
хэр абы и гъунэм икIа нэужьщ. Маха-
чевми дытепсэлъыхьын гукъыдэж къы-
дэзытар ар шыщхьэуIум и 16-м Ирлан-
дием щыщ Гэрри Йэн зэрытекIуам и 
 закъуэкъым. Нурмагомедов Абдулма-
нап и спортсмен гъэсэкIэм пхыкIа да-
гъыстэн щIалэхэр апхуэдизкIэ екIуу ду-
нейпсо спорт утыкум итщи, я гугъу 
пщIыну къалэжьым къыщымынэу, 
къы дэкIуэтей щIэблэм щапхъэу еб-
гъэлъагъунуи яхуэфащэщ. 

БэнэкIэ зэмылIэужьыгъуэхэр но бэ-
рей щIалэгъуалэр дэзыхьэх спорт къу-
дамэщ. Зыкъэдумысыпэмэ, узытхьэ-
къун теплъэгъуэу мащIэ дыдэщ аб-
дежым щыплъагъур. Ауэ зэбэнхэм 
 къадэщIхэм уащыхэплъэкIэ, лъэны-
къуитIым я зыр ууейуэ къыпфIыщIокI. 
Кавказым узэрыщыщым щхьэхуимыту 
уи лъахэгъум и лъэныкъуэр къыуе-
гъащтэ. 

Махачевымрэ Гэррирэ щызэпэщIэ-
тар США-м хыхьэ Филадельфие къа-
лэрщ. Жэпуэгъуэм илъэс 35-рэ хъуну 
лак щIалэм а бэнэгъуэм ирихьэлIэу 
бгырыпхитI къихьэхуат. Илъэс 28-м ит 
ирланд щылъхум апхуэдэ зыри иджыри 
иIэтэкъым, ауэ ар Ислъам нэхърэ сан-
тиметр 12-кIэ нэхъ лъагэт, къыдэщIхэм 
зэрыжаIэмкIи, зэрынэхъ иным Маха-
чевым зыIэримыгъэхьэну лъэкIыныгъэ 
къритыну узыщигъэгугъырт. 

ММА-м хэт, Америкэм щызауэ да-
гъыстэн бэнакIуэхэмрэ абыхэм къапэ-
щIэувэ хамэ лъэпкъ щIалэхэмрэ я зэ-
хуакум гуапагъэ щыболъагъу. Гэрри 
Йэн и къуэ цIыкIур Махачевым итхьэ-
къуауэ къызэрыщIэкIар зэкъым, тIэу-

Зауэм хэтахэм я лъэу-
жьымрэ я щIыхь дамы-
гъэхэмрэ къэлъыхъуэ жы-
нымкIэ лэжьыгъэшхуэ 
ирагъэкIуэкI Нэхущхэ Ахь-
мэдрэ Дианэрэ. Зейхэм 
яIэрымыхьэжа къэрал да-
мыгъэ куэд къагъуэтыжу, 
ахэр я унагъуэхэм, я Iыхь-
лыхэм иратыжын яхузэ-
фIэкIащ жэуаплыныгъэш-
хуэ зыхэлъ къэлъыхъуа-
кIуэхэм. КъищынэмыщIа-
уэ, Нэхущхэ ирагъэкIуэкI 
лэжьыгъэ щхьэпэхэм 
ящыщщ а лIыхъужьхэм 
ятеухуа тхыгъэхэри ягъэ-
хьэзыру республикэм 
къы щыдэкI газетхэм къы-
зэрытрырагъадзэр. Абы-
хэм ящыщ зыщ лейтенант 
Борэн Хьэжысмел Жам-
болэт и къуэм теухуари.

«БОРЭН Хьэжысмел 
Жамболэт и къуэр 1904 
гъэм Къундетей-1 къуажэм 
(иджы Шэджэм) къыщалъ-
хуащ. Ленинград щыIэ, парт 
лэжьакIуэхэм я мазих курс-
хэмрэ Ярославль дэт раб-
факымрэ къиухащ, абы 
1929 гъэм мазаем и 5-м  
ВКП (б)-м щыхагъэхьащ. 
1932 гъэм Къэбэрдей-Балъ-
къэр къэрал педагогикэ ин-
ститутым и партбюром и 
 секретару хахащ. Партым и 
унафэщIхэм ар Дон Iус Рос-
тов ягъэкIуащ, коммунист 
курсхэм щеджэну. ИужькIэ 
партым и Къэбэрдей-Балъ-
къэр обкомым и секторым и 
унафэщIу ягъэуващ.

КъБАССР-м и Налшык 
РВК-м Борэныр 1942 гъэм 
Дзэ Плъыжьым хигъэхьащ. 

Гъэ еджэгъуэщIэм щIидзэным къэнэжа 
махуэ зыбжанэм ипэ къихуэу, Къэрал 
Думэр пэгъунэгъу хъуащ егъэджакIуэхэм 
хуащI тыгъэм и мардэр нэхъ лъагэ зыщI 
унафэр къищтэным.

 
Зи гугъу тщIы жэрдэмыр япэу къы хэ-

зылъхьар УФ-м и Жылагъуэ палатэм и секре-
тарым и къуэдзэ Гриб Владиславщ. Иджыри 
къэс къару зиIа унафэм ипкъ иткIэ, егъэ-
джакIуэм сом мини 3 нэхърэ нэхъыбэ зи уасэ 
тыгъэ хуэпщIыну хабзэм идэртэкъым. Ахъ-
шэр, нэгъуэщI мыхъуми, сом мини 5-м нэ-
гъэсын хуейщ, жиIащ Гриб. ЕгъэджакIуэм 
 нэхъ мащIэ дыдэу удз гъэгъа Iэрамэ е кIэн-
фет пхъуантэ къыхуэпщэхуну щытмэ, ар 
иджы сом мини 3-м къыщIэкIыжынукъым. 
Дауи, къыдыщIигъужырт къулыкъущIэм, 
ахъ шэм и куэдагъым теухуауэ унафэ къэ-
зыщтэн хуейр адэ-анэхэрщ, щхьэж бгъэдэлъ 
мылъкум теухуауэ. 

Гриб къыхилъхьам и гугъу щащIым, Къэрал 
Думэм къыщыпсэлъа депутатхэм я акъыл 
зэтехуакъым. Тыгъэ уасэр хагъэхъуэныр зы-
мыдахэм язщ Свищев Дмитрий. Ягъэува сом 
мини 3-м елъэпIэкI тыгъэм егъэджакIуэми 
абы саугъэт езыта адэ-анэхэми хабзэм и па-
щхьэ щIиувэн щхьэусыгъуэ къахукъуигъэ-
кIынкIэ шынагъуэщ. «Илъэс къэс я щхьэр 
якъутэ: сыт егъэджакIуэм тыгъэ хуэтщIынур, 
жаIэри. Жэуап фызот: сом мини 3. Сом мини 
3-р къулыкъущIэхэм я щхьэзыфIэфIагъкIэ 
ягъэува мардэкъым, абы егъэджакIуэр хаб-
зэншагъэм щехъумэ, нагъыщэфIкIэ къыщы-
гугъыу, Iулъхьэ къызэрыIихамкIэ ямыгъэ-
къуэншэн хуэдэу. ХеящIэхэр абы иужь ихьэ-
мэ, ягъэтыншынукъым», - жиIащ Свищевым. 

Саугъэт хуащIым и мардэр дэгъэкIуеин 
 хуейуэ къелъытэ Новичков Николаи. Ар зэ-
реплъымкIэ, илъэс куэд ипэкIэ (2008 гъэм) 
ягъэува бжыгъэр нобэрей уасэхэм лъэщIы-
хьэжыркъым. «Тыгъэм и уасэр сом мини 5-м 
нэгъэсын зэрыхуейр ядызоIыгъ, сыту жы пIэ-
мэ, иджырей сом мини 3-мкIэ фэ зытет удз 
гъэгъа Iэрамэ е кIэнфет пхъуантэ цIыкIуитI 
фIэкIа къыпхуэщэхунукъым». 

Новичковыр зэрегупсысымкIэ, егъэджа-
кIуэхэми фIыщIэ ящIын хуейщ тыгъэ къы-
зэрыхуащIыр, ар нагъыщэ лъагэкIэ къызэ-
ры щыгугъым кърикIуа щIыхуэу къащымы-
хъуу. 

«Изрэ ныкъуэрэ зэрыщIэркъым», - жеIэ 

пса лъэжьым. Иджыри къэс дгъэпсэлъар 
«из хэращ». «Ныкъуэхэм» я еплъыкIэри гу-
лъы тэншэу къэдгъанэ хъуну къыщIэкIын-
къым. Хэт абыхэм хиубыдэр? Дауи, лэ жьа-
кIуэбэм я нэхъыбэр «ныкъуэщ». Псом хуэ-
мыдэу, улахуэхэм ин дыдэкIэ ущемыджэ-
фыну ди щIыналъэхэм щыпсэухэр. 
Щхьэу сыгъуэ щиIи щимыIи, егъэджакIуэм 
тыгъэ хуэщIын зэрыхуейм гугъу иригъэхь 
адэ-анэхэм зэхахыну зыхуейр, дауи, а къа-
лэныр ящхьэщызых унафэт. ЩIэныгъэ зэб-
гъэгъуэтыныр хабзэм пщIэншэу щигъэу-
вакIэ, еджакIуэм щитIэгъэнумрэ къигъэ щ-
хьэпэну тхылъ-тетрадхэмрэ я уасэр ерагъыу 
зэзыгъэуIуфхэм ар къатемыхьэлъэныр пэж-
къым. «ЕгъэджакIуэхэм хуащI тыгъэ» псалъэ 
зэпхам хогъуащэ а тыгъэр къызрахыну жып 
псори зэрымыкуур. ЛэжьапIэ Iумыт адэ-ани 
зэрыщыIэр зыщыдывмыгъэгъупщэ. 

Хабзэм и бзэкIэ мы Iуэхум зэреджэр «ха-
гъэзыхьурэ къыIэщIагъэкI ахъшэщ» («прину-
дительная благотворительность»). «ГуфIэ-
гъуэ-гузэвэгъуэм щхьэкIэ» фIащми, «къы-
щалъхуа махуэ» жаIэми, нэмыукIытагъэкIэ 
зэхуахьэс «ехъуэхъупщIэхэм» ар зрат егъэ-
джакIуэми фэ Iей къытрегъауэ. Тыгъэм щIа-
гъэхъуэпс нэхърэ, а сомыр улахуэм хухагъэ-
хъуамэ, нэхъ къащтэну къыщIэкIынт езыхэ-
ми. Шэч хэлъкъым сабийм псэемыблэжу 
бгъэдэт гъэсакIуэм пщIэи тыгъи зэрыхуэфа-
щэм, ауэ а Iуэхум хэгъэзыхьыныр зэрыхэIэ-
бэу, гуапагъэм и мыхьэнэм зыгуэр кIэроху. 

УФ-м и Конституцэм (ст. 43) егъэджэны-
гъэр зэрыпщIэншэр щIэгъэбыдауэ къыхе-
гъэщ. Школым папщIэ ахъшэ къызыIах адэ-
анэхэми ящIэ хуэдэу щытщ «псапащIэ 
ахъшэр» гукъыдэж къабзэкIэ фIэкIа Iахыну 
зэрыхуимытыр. АрщхьэкIэ я сабийхэм лей 
къатехьэнкIэ ягъэгузавэурэ, ахэр акъылкIэ 
къагурыIуэм ирагъэбакъуэ. Зыри хуейкъым 
адрейхэм закъыхигъэщынуи быдафэ кърап-
лъынуи. 

Пэжщ, депутатхэм унафэ къызэращтэм 
сом мини 5 нэхърэ нэхъыбэ къыхамыхыным 
ущигъэгугъын хуейт. Ауэ «мы Iэлуминыр сэ 
зэрыслъхьэнукъым» жиIэу, дыщэ Iэлъын 
 къахуэзыдзыжахэм я деж щегъэжьауэ, «гу-
лъытэ къызэрытхуэвмыщIам щхьэкIэ фIы-
щIэ фхудощI» жызыIэхэм я деж щиухыжу, ди 
Iэгъуэблагъэм щызэхэтхыр къыдолыж. Гу-
шыIэрей бзаджэ гуэрым зэрыжиIащи: «Уэ 
напэ узэриIэм ар зимыIэхэр хотхъыкI». 

ТхакIуэшхуэ Толстой Лев дунейм къыщытехьам и гугъу 
 щащIкIэ, махуэгъэпсыжьымкIэ шыщхьэуIум и 28-р, щIэмкIэ - 
фокIадэм и 9-р къраIуэ. Ауэ нобэ гулъытэ зэттыну дызыхуейр 
Толстойм и иужьрей махуи 10-рщ. 

ЛИТЕРАТУРЭМ зыгуэр хэзыщIыкI псоми ящIэ Толстойр и унэм 
зэрыщымылIэжар. 1910 гъэм жэпуэгъуэм и 27 - 28 махуэхэм я зэ-
пылъыпIэм, пщэдджыжьым сыхьэти 5-м тхакIуэр щIэину къыхуэ-
на, и гъащIэ псор щрихьэкIа, и унагъуэр щыпсэу Ясная Полянэ 
жылагъуэр къэгъэзэжын мурад имыIэу зэрибгынэр зэрыт тхыгъэ 
къызэринэкIри, и дохутырым фIэкIа зыри имыгъусэу, гъуэгу теу-
ващ. Иджы къыщIэщыж напэкIуэцIхэм къызэрищымкIэ, унагъуэм 
щыщу абы и мурадым щыгъуазэр ипхъу Сашэ и закъуэт. И щхьэ-
гъусэр къэуша нэужь, абы хуитха письмор хъыджэбзым и анэм 
иритыжын хуейуэ арат. ТхакIуэм и лъапсэр зэрибгынапэр уеблэмэ 
и гъусэ дохутырым ищIэртэкъым. 

ЦIыхум Iущыгъэр къыдалъхуамэ, абы езым уасэшхуэ зэрыщIи-
там шэч къытумыхьэми хъунущ. Абы къикIращи, губзыгъэм и 
къэухьым зиубгъуху, езым емыщхьхэр нэхъ къытехьэлъэу мэхъу. 
«ЦIыхухэм сыт жаIэн?» упщIэм фIэкIа зэригъэзахуэу щымытамэ, 
Толстой а дэ тцIыху тхакIуэшхуэр къыхэмыкIынкIи хъунт.

Жэщу гъуэгу техьахэм здаунэтIыр «Оптина пустынь» цIэр зезыхьэ 
цIыхухъу къулъшырыфырт. ГъуэгурыкIуэхэр Мэзкуурэ Курскрэ 
зэпызыщIэ гъущI гъуэгу станцым техьэри, япэу зрихьэлIа мафIэ-
гумкIэ Козельск нэс кIуащ. АрщхьэкIэ жэпуэгъуэм и 30-м Толстойм 
унэр зэрибгынар «Русское слово» газетым къытехуакIэт. 

Газетым тхакIуэм и ужьым журналист иригъэуващ - Орлов Кон-
стантин. И щхьэгъусэр зэрыкIэлъыкIуэнум шэч къытримыхьэу, 
Толстойр занщIэу ТулэкIэ емыжьэу, Шамординэ, Горбачевэ жы-
лэхэм кIуэцIрыкIат. Ауэ Астаповэм нэса нэужь, къызэIыхьащ. Ор-
ловырщ тхакIуэм и щхьэгъусэ Софье телеграммэ хуезыгъэхьар, ар 
сымаджэ зэрыхъуамрэ здэщыIэ щIыпIэмрэ иригъащIэу: «Лев Ни-
колаевич станцым и унафэщIым деж щыIэщ, и пщтырагъыр гра-
дус 40 мэхъу». 

«КхъыIэ, сыздэщыIэр къапщIэмэ, си ужь унимыувэ», - а псалъэ-
хэр итт тхакIуэм щхьэгъусэм къыхуигъэна тхыгъэм. Астаповэм 
нэсын ипэ, Толстоймрэ дохутырымрэ Белёвэ жылэм къыщыувы-
Iуати, «Одесские новости» газетым ауан щIэлъу мыр къытрадзат: 
«Белёвэм къэса нэужь, Толстойр буфетым щIыхьэри, джэдыкIэ 
гъэжьа ишхащ». ТхакIуэм куэд щIауэ лыхэкI зыIуилъхьэртэкъым. 

«Толстойр хуит зэрыхъужар» и фIэщыгъэу, Бунин Иван тхылъ 
щхьэхуэ иIэщ. Абыи къыщыхьащ тхакIуэм и щхьэгъусэм хуитхахэм 
ящыщ сатыр зыбжанэ: «Сэ си ныбжьым нэса лIыжьхэм ящIэ хаб-
зэр сщIауэ аркъудейщ. Ахэр дунеягъэ гъащIэм хокI, я закъуэу, 
щэхуу я иужьрей махуэхэр ирахьэкIын папщIэ». 

А псалъэхэрщ зыпэджэжар и лIым къигъэзэжыну елъэIу Софье: 
«Уэ лIыжьхэр дуней гъащIэм хэкIыжу жыбоIэ. Дэнэ апхуэдэ 
щыплъэгъуар? МэкъумэшыщIэ лIыжьхэр хьэкум тесщ, унагъуэм, я 
къуэрылъху-пхъурылъхухэм яхэсу я иужьрей махуэхэр ирахьэкI, 
пщы-уэркъхэми я псэукIэр апхуэдэщ. Къару зимыIэж лIыжьыр зы-
гъэтыншынухэм, къыкIэлъыплъынухэм, къелIэлIэнухэм, зыхуей 
хуэзыгъэзэну и бынхэмрэ абыхэм я быныжхэмрэ ябгъэдэкIыну 
 къезэгърэ?»

Щхьэж зыхуей жэуапыр иритыфынущ мы упщIэм, еплъыкIэхэр 
зэтехуэнукъым. Ауэ упщIэ нэхъ хьэлъи щыIэщ: сыт щIыхьым и 
мыхьэнэр, абы гугъу уезыгъэхьхэм уадэмыпсэуну хуит уимыщIы-
нумэ? 

Толстойр дигу къыщыдгъэкIыжкIэ, абы литературэм щича япэ 
лъэбакъуэхэр ди щIыналъэм зэрепха щIыкIэри тщIапхъэщ. ТхакIуэ 
хъун ипэ, ар и къуэш нэхъыжь Николай здэщыIэ Кавказым къу-
лыкъу щищIэну къэкIуауэ щытащ. Кавказырщ абы щитхар иджы 
псоми яцIыху «Сабиигъуэ» повестыр. Псыхуабэ и Iэгъуэблагъэм, 
нобэ ГорячеводсккIэ дызэджэ щIыпIэм пэгъунэгъуу, Къэбэрдей 
жылэ («Кабардинская слободка») и цIэу зы псэупIэ щыIащ, фэтэр 
хьэхухэр щату. Толстойм хьэзыр хъуа и повестыр пощткIэ абы 
кърыригъэхри, а зэманым «Современник» журналым и Iуэхухэр 
зезыгъакIуэ Некрасов Николай хуигъэхьауэ щытащ, и цIэ-унэцIэр 
хьэрф къудейкIэ къэгъэлъэгъуауэ. «Уи жэуапым тезырым хуэдэу 
сыхуопIащIэ, - хуитхырт абы редакторым. - Аращ зэлъытар стхауэ 
хъуар згъэсыжынрэ си псэр зыхэлъ Iуэхум дяпэкIи пысщэнрэ». 

Некрасовым повестыр игу зэрырихьар къыхуитхри, журналым и 
къыкIэлъыкIуэ номерым хуигъэхьэзырауэ щытащ. 

 Толстой щыпсэуа жылэм «Кабардинская» цIэр щIызэрихьар, 
 дауи, Къэбэрдейр зэрыгъунэгъурт. Псыхуабэ щыпэкIу «Къэбэрдей 
полк»-м и хэщIапIэ-псэупIэу арат «слободка» зыфIащар. Нобэрей 
Псыхуабэ къалэм щыпсэухэми яцIыху а щIыпIэр, Толстойм зэреп-
хар я гум щагъэфIрэ хамыгъэгъуащэу.

къым операторхэм гъэщIэрэщIауэ 
къызэрагъэлъэгъуар. ИлъэсиплI фIэ-
кIа мыхъу сабийм апхуэдэ гулъытэр и 
адэм фIэкIа зыми къыбгъэдихыфы-
нутэкъым. ЗэпэщIэтыныгъэр екIуэ-
кIыху, Йэн мызэ-мытIэу Ислъам «къыс-
хуэгъэгъу» псалъэхэмкIэ зыхуигъэ -
защ, и Iэр зытемыхуапхъэм зэрыфIэ-
кIуам къыхэкIыу. Бэнэныгъэр иуха 
нэ ужь, езы Махачевым гушыIэу къыхи-
гъэщащ: «Йэн нобэ пщIэ куэдыIуэ къы-
щысхуищIащ мы зэхэуэм». 

Махачевыр ди щхьэусыгъуэу, нэ-
хъыбэр дыкъизыгъэкIуэт щхьэхына-
гъым дытевгъэпсэлъыхь. Абдулманап 
щхьэмахуэм и жьэр зэщIихыху къы-
жьэдэкIыу щыта «дисциплина» пса-
лъэм и адыгэбзэр къысхуэгъуэтакъым. 
Мыбдежым зи гугъу тщIыр псалъа-
лъэм къыдит «жыIэдэIуагъ» мыхьэ-
нэракъым, нэхъыщIэр нэхъыжьым и 
унафэм щIэзыгъэт Iэсагъыркъым икIи. 
Спортми, гъуазджэми, щэнхабзэми, 
хабзэ дыдэми зэчий гуэр зыбгъэдэлъ 
цIыхум зыхигъэзыхьыжурэ къехьэлъэкI 
къалэн щегъэзащIэ. Спортсменыр и 
Iэпкълъэпкъым елIалIэмэ, уэрэд жыIа-
кIуэр и макъым йолэжь, тхакIуэр матхэ, 
къэфакIуэр, еша пэтми, къофэ, зи же-
ин къакIуэр къотэдж, сытми, Iуэху 
мыублэм хэс блэм йобгъэрыкIуэ. «Нэ-
мэзыр жейм нэхърэ нэхъыфIщ» жиIэу, 
пщэдджыжь къэс къаджэ азэнри зы-
тепсэлъыхыр «дисциплина»-м и зы Iы-
хьэщ. ЦIыхум зыхигъэзыхьыжын хьэл 
бгъэдэмылъмэ, псэущхьэ гъащIэ фIэ-
кIа ирихьэкIыфынукъым, езым хуэ дэ-
хэм ялъэщIэмыхьэу, къыдалъхуа фIы-
ри IэщIэкIуэдэжынущ. 

«Сэ илъэси 7 сыхъуу щIэздзащ тре-
нировкэхэм, - игу къегъэкIыж Маха-
чевым. - Дагъыстэным ар уи псэукIэм         
и зы Iыхьэ щохъу. Абы Хьэбибрэ и 
адэмрэ сащыхуэзащ, иджыпсту спор-
тым щызигъусэ си къуэшхэри щызэз-
гъэцIыхуащ. ЩыщIэддзагъащIэм, ды-
зыхуей дыхуэзауэ дыщыттэкъым дэ. 

ШхыныфI диIэтэкъым, машинэм е 
спортзалым нэху дыкъыщыщекI къыт-
хуихуэрт, итIани, дымыувыIэу зыдгъа-
сэрт, тщIапхъэр тщIэрт, зы щхьэкIи 
къэдмыгъанэу. Апхуэдэурэ сыкъы дэ-
кIуэтеящ, ауэ абы иджы срогушхуэ. 
 Гугъуехьым уи гъащIэр пхъуэжыным 
утрегъэгушхуэ. Аращ нобэ къызэхъу-
лIам сыщIынэсыфар». 

«Сыт хуэдэ хъуэр нэхъ гуащIэ дыдэу 
Хьэбиб къуидзар?» - жаIэу щеупщIым, 
Ислъам куэдрэ гупсысакъым. «Зэгуэр 
зызгъэпсэхуу сыщысти, зыкъысхуи-
гъазэри къызжиIащ: «Дауэ зэрызыб-
гъэпсэхунур, узыхэт лъэныкъуэм дуней 
псом ущымыпэрыту?» 

Апхуэдэ Iуэху тегушхуэкIэ уиIэн 
 папщIэ, гъэсэныгъэ къызэрымыкIуэ 
бгъуэтауэ щытын зэрыхуейм шэч хэлъ? 
Мы щIалэхэр адрейхэм зэратекIуэм и 
закъуэкъым пщIэ къыщIыхуащIыр. 
Иджы нэрылъагъу хъуащ Абдулманап 
езым и къуэр зыхэт гупым и бынхэм 
хуэдэу зэрахущытари, цIыху къахи щIы-
кIыну зэрыхущIэкъуари. А псори зри п-
хыр «дисциплина» псалъэрт. 

«Сэ сызэреплъымкIэ, щIалэр е спор-
тым, е диным дихьэхыу щытын хуейщ, - 
щыжиIауэ щытащ и интервьюхэм я 
зым Нурмагомедов Хьэбиб. - Диным и 
фIыгъэкIэ, гур мамыр мэхъу. Спортым 
фIы фIэкIа къыдэкIуэркъым. А тIум я 
зым димыхьэхыр мыхъумыщIагъэм, 
наркотик хуэдэхэм яIэщIэхуэнкIэ шы-
нагъуэщ». 

Спортыр къыдогъанэри, зи гугъу 
тщIы дагъыстэн бэнакIуэхэм инджы-
лызыбзэр хуиту зэрагъэшэрыуэри пщIэ 
щIахуэпщIын щхьэусыгъуэщ. Махачев-
ри, Нурмагомедов Умари, Уэсмэни иро-
псалъэ абы. Абы и фIыгъэкIэ, щIалэ-
хэм Кавказри езыхэр къызыхэкIа 
лъэпкъ хэри зымыцIыхухэм я псэукIэм, 
я тхыдэм дунейпсо цIыхубэр щыгъуазэ 
ящI. 

Узыхуэмыхьэзыр гуэр къыщымыхъу 
утыку ихьэгъуэ щыIэу пIэрэ? 

ЗэрымыщIэкIэ Америкэм щыIэ 
хъыджэбз гуэрым Махачевым и бэнэ-
гъуэм Урысейм и ныпыр здихьауэ къы-
щIэкIащ. Ислъам щытекIуэм, ныпыр 
хъыджэбзым къыIэщIахри, щIалэм и 
щIыбагъым щаукъуэдиящ. Илъэс 
 бжыгъэкIэ спорт зэхьэзэхуэхэм щра-
мыгъэIэта къэралым и бэракъми и 
пщIэр щигъуэтыжащ бэнакIуэхэм я 
утыкум. 

«Дэ, Урысейм щыщхэм, иджы я фIэщ 
тщIащ мы спорт лIэужьыгъуэмкIэ 
 дуней псом япэ дызэритыр, - жиIащ Ма-
хачевым утыкум къыщикIыжым. - Ды-
мы къутауэ зы рекорд къэдгъэнэну-
къым». 

Ислъам и текIуэныгъэм и мыхьэнэм 
тепсэлъыхьыжахэм язщ УФ-м и Жы-
лагъуэ палатэм щыщ Адельшинов Ел-
дар: «Махачевыр дуней псом къыща-
цIыху спортсменщ, ауэ щыхъукIэ, абы 
къызыхэкIар зэи зыщигъэгъупщэр-
къым. Абы къехъулIахэм я щIыбагъым 
езым и гугъуехьышхуэм нэмыщI, Мэ-
хъэчкъали, Дагъыстэнри, и унагъуэри, 
тренерхэри, и хьэлыр зэтезыгъэува 
спорт еджапIэри къыдэтщ. Дагъыс-
тэным дежкIэ абы и текIуэныгъэм мы-
хьэнэ щхьэхуэ иIэщ. Дуней утыкум 
ихьэу, спортсменыр къыщалъхуа и лъа-
хэм щытепсэлъыхькIэ, ар цIыху мел-
уанхэм къацIыху». 

И къуэр лIы хьэл хуэчэму къызэ-
рыдэкIуэтейм тегузэвыхь гуэр Маха-
чевым къыщыхуэтхьэусыхэм, жриIауэ 
щытари дигу къэдвгъэгъэкIыж: «Да-
гъыстэным нэгъакIуи, илъэситI-щыкIэ 
зыщыгъэгъупщэ». 

ЩIыпIэ жыжьэ щыIэу цIэрыIуэ хъуам 
и пщIэр лъагэ щыхъур мис апхуэдэу и 
Хэкум кърит къарур и нэгум иралъа-
гъуэмэщ. Сыт хуэдизу замыузэщIами, 
мы щIалэхэм зыми гурыщхъуэ ира-
гъэщIакъым къыщалъхуа щIыпIэр къа-
гъанэу, IэплIэ зэIухакIэ щрагъэблагъэ 
Америкэм е Эмиратхэм лъапсэ щау-
хуэну. Кавказ хьэл нэгъуэщI щIыпIэ 
къы щыпхуэщтэнукъым. 

Абы къулыкъу щищIащ 198-
нэ фочауэ дивизэм и 506-нэ 
фочауэ полкым. 1944 гъэм 
гъатхэпэм и 6-м дзэ часть-
губгъуэ пощт №97636-м 
 къикIыу Хьэжысмел и иужь-
рей письмор къыхуигъэхьа-
уэ щытащ и шыпхъу Борэн 
Кулжан Жамболэт и пхъум. 

198-нэ фочауэ дивизэм и 
управленэм 1944 гъэм 
 ба дзэуэгъуэм и 25-м къы-
дигъэкIа хэщIыныгъэхэм 
 ятеухуа хъыбар №026269-м 
ипкъ иткIэ, фочауэ взво -
дым и командир лейтенант 
Борэн Хьэжысмел Жамбо-
лэт и къуэр 1944 гъэм гъат-
хэпэм и 9-м зауэм хэкIуэ-
дащ. Ар япэу щыщIалъхьащ 
Ленинград областым хыхьэ 
Островскэ районым хиу-
быдэ Барашки къуажэм. 
ИужькIэ лейтенант Борэныр 
щыщIалъхьэжащ Псков об-
ластым и Островскэ райо-
ным щыIэ Волковская 
 волость жылэм дэт къуэ-
шыкхъэм. Абы и цIэр 
 мы кIуэдыжыну къы щы ха-
гъэщащ щыщIалъхьа щIы-
пIэми КБР-м и Правитель-
ствэм и Унэм деж щыIэ фэ-
еплъми. «КъБР-м и Фэеплъ 
тхылъым» (2014 гъэ, япэ 
том, н. 75-рэ) абы теухуа 
хъы барыр мыпхуэдэу итщ: 
«Борэн Хьэжысмел Жан-
болэт и къуэ, 1904 гъэм 
къалъ хуащ, адыгэщ. Нал-
шык ГВК-м Совет Армэм 
ириджащ. Лейтенантщ. 
1944 гъэм хэкIуэдащ. Ленин-
град областым хыхьэ Ба-
рашки къуажэм щыщIалъ-
хьащ». Ар мыпхуэдэу зэ-
хъуэ кIы жы пхъэщ: «Борэн 
Хьэжысмел Жамболэт и 
 къуэ, 1904 гъэм къалъхуащ, 
адыгэщ. 1942 гъэм Налшык 
РВК-м Совет Армэм ири-
джащ. Лейтенантщ. 1944 
гъэм гъатхэпэм и 9-м хэкIуэ-
дащ. Псков областым хыхьэ 
Островскэ  районым и Вол-

ковская волость къуажэм 
щыIэ къуэ шыкхъэм щыщIа-
лъхьащ».

Лейтенант Борэн Хьэ-
жысмел Жамболэт и къуэр 
198-нэ фочауэ дивизэм хэ-
ту Ленинград лIыхъужьы -
гъэ яхэлъу зыхъумахэм 
ящы щащ. Абы «Ленинград 
 зэ рахъумам папщIэ» ме-
далыр къыхуагъэфэщэн 
 хуейт. АрщхьэкIэ дамыгъэр 
и благъэхэм къаIэрыхьэ-
жакъым. Дэ зэхуэтхьэсащ 
Борэн Хьэжысмел Жамбо-
лэт и къуэр 1941 гъэм фо-
кIадэм и 8-м къыщыщIэ-
дзауэ 1944 гъэм щIышылэм 
и 27 пщIондэ Ленинград 
 зыхъумахэм зэрахэтам, ап-
хуэдэуи Биджиевэ Вален-
тинэ зауэлIым зэриблагъэм 
щыхьэт техъуэ дэфтэрхэр. 
Абы и цIэкIэ Урысей Феде-
рацэм Зыхъумэжыныгъэм-
кIэ и министерствэм Кадр-
хэмкIэ и управленэ нэхъы-
щхьэм зыхуэдгъэзащ, Бо-
рэн Хьэжысмел «Ленинград 
зэрахъумам папщIэ» ме-
далым щыхьэт техъуэ тхы-
лъыр етыжыным теухуа Iуэ-
хум хэплъэну. Абы арэзы 
зэрытехъуамкIэ жэуапыр 
къытIэрыхьащ.

Хэку зауэшхуэм и дамы-
гъэ ирамытыжахэр къэ-
лъыхъуэнымкIэ едгъэкIуэкI 
зи чэзу Iуэхур ехъулIэны-
гъэкIэ зэфIэдгъэкIащ. Да-
мыгъэр къызэрыратамкIэ 
уна фэр къызэрыдэкIрэ 
илъэс 83-м щIигъужауэ 
 Биджиевэ Валентинэ Му-
хьэмэд и пхъум (гъуащхьэ-
тет икIи тренер цIэрыIуэ Би-
джиев Хьэсэнбий и анэщ) и 
анэ дэлъху, лейтенант Бо-
рэн Хьэжысмел Жамбо лэт 
и къуэм къыхуагъэфэщауэ 
щыта, «Ленинград зэра-
хъумам папщIэ» медалым  
и тхылъыр къратыжынущ». 

Зыгъэхьэзырар 
ТХЬЭХУЩЫНЭ  Ланэщ.

«Мэшыкъуэ-2026»

«Урысейм и 

МыIэрысэ пасэм и чэзущ

Шэрэдж Iуфэ усэ къыщоджэ

 Урысей Федерацэм футболымкIэ и ещанэ дивизион.  Кавказ 
Ищхъэрэ, Ипщэ щIыналъэхэм я командэр зыхэт гуп 

ШыщхьэуIум и 8-м къы-
щыщIэдзауэ 22 пщIондэ 
епщыкIубланэу екIуэкIащ 
«Мэ шыкъуэ» урысейпсо 
щIа лэгъуалэ зэхыхьэр. Абы 
мы гъэм зэхуишэсат цIыху 
2200-рэ - егъэджакIуэ, гъэ-
сакIуэ ныбжьыщIэхэр, «Пэ-
рытхэм я зэщIэхъеены-
гъэм» хэтхэр (зи ныбжьыр 
илъэс 14-м щегъэжьауэ 
 35-м нэс хэр).

КЪЭБГЪЭЛЪАГЪУЭМЭ, м ы  
гъэм зэхыхьэм хэтыну  хуейуэ 
лъэIу тхылъ 9688-рэ къызэ-
гъэпэщакIуэхэм къа Iэ ры-
хьат.  Абыхэм яхэтт Алжирым-
рэ (лъэIу 92-рэ), Пакиста-
ным рэ (лъэIу 85-рэ) я деж 
ще гъэжьауэ Индиемрэ Ма-
роккэмрэ нэсу закъыхуэзы-
гъэзахэр. Урысей Федера-
цэм и закъуэ къапщтэмэ, 
щIы налъэ 88-м кърагъэхат я 
тхылъхэр. Нэхъыбэ дыдэр 
къыздикIауэ къагъэлъагъуэ-
хэм ящыщщ Ставрополь 
щIы налъэр - лъэIу 872-рэ 
 къабгъэдэкIащ; Краснодар 
крайм - 735-рэ; Москва - 
 428-рэ; Ростов щIыналъэм - 
270-рэ; Башкортостан Рес-
пуб ликэм - 260-рэ. Зэрыхаб-
зэщи, «Мэшыкъуэм» щIа-
лэгъуалэр щрагъаджэ, 
щ а гъасэ къудейкъым, абы-
хэм Iэмал яIэщ я жэр-
дэмхэри «Росмолодежь.Сау-
гъэтхэр» зэхьэзэхуэм щыпха-
гъэкIыну. Абы ипкъ иткIэ зы 
цIыхум и лэжьыгъэр даIы-
гъыф сом зы мелуанрэ ны-
къуэм нэскIэ.

Зэхыхьэм и къызэгъэпэща-
кIуэхэмрэ абы хэтхэмрэ къа-
хуигъэхьа фIэхъус тхыгъэм 
УФ-м и Президент Путин 
Вла димир къыщыхигъэщат 
«Мэшыкъуэм» гъуэгуанэш-
хуэ къызэрикIуар икIи и 
пщIэр куэдкIэ нэхъ ин зэры-
хъуар: «Мы зэхыхьэм наIуэу 
дегъэлъагъу щIалэгъуалэр 
зэ рызэкъуэтыр, зи Iуэху еп-
лъы кIэр жыджэру, гумыза-
гъэу къэзыгъэлъэгъуэф 
щIэб лэ зэрыдиIэр. КъытщIэ-
хъуэ щIэблэр гъэсэнымкIэ, 
егъэ джэныгъэм епха къа-
лэнхэр зэфIэхынымкIэ, жы-
ла гъуэм лъэпкъ зэгурыIуэны-
гъэр щыгъэбыдэнымкIэ мы-
хьэнэшхуэ зыгъэзащIэ зэ-
хыхьэу ар къызолъытэ».

Форумыр мы гъэм траухуат  
ар илъэс 17 хъуауэ зэре кIуэ-
кIым и тхыдэмрэ 2026 гъэр 
Урысейм и лъэпкъхэм я зэ-
къуэ тыныгъэм и илъэсу зэ-
ры щытымрэ. Iуэхур щекIуэкI 
щIыпIэм дэнэ дежи щыгъэу-
ват щIэблэхэм я зэпыщIэны-
гъэмрэ егъэджакIуэ IэщIа-
гъэмрэ теухуа, ди къэралым 
ис лъэпкъхэм я гъащIэр къэ-
зыгъэлъагъуэ хъыбархэр зы-
тет дапхъэхэр. Мыгъэрей зэ-
хы хьэр егъэджэныгъэ Iуэху-
хэм зэрытраухуар къалъы-
тэри, щIалэгъуалэм Iэмал 
иратащ я япэ егъэджакIуэм е 
гъэсакIуэм псалъэ гуапэхэр 
письмокIэ хуагъэхьыну.  

«ЩIэныгъэм и мэз» зыфIа-
ща арт-объектым гъэсэны-
гъэмрэ егъэджакIуэ IэщIа-
гъэмрэ я купщIэм теухуауэ 
уахътыншэ хъуа гупсысэхэр 
щызэхуэхьэсат. Толстой Лев, 
Ушинский Константин, Су-
хом линский Василий, Мака-
ренкэ Антон сымэ шыIэны-
гъэм, Iущагъым, щIэныгъэм 
и къарум, сабийхэм хуаIэ 
лъа гъуныгъэм теухуа я пса-
лъэхэр абдеж къыщыхьат.

УщиякIуэхэм я лъэс лъа-
гъуэм  пищэрт «Триколор» 
зы фIащам. Псори зэзыпх 
гуп сысэр - Урысейм плъыфи-
щу зэхэт и ныпырт, лъагъуэ 
нэхъыщхьэхэм я кIыхьагъыр 
метр 200 хъууэ щаубгъуа-
хэрт. Лъэс лъагъуэм и ижьы-
рабгъумкIэ щытт феде-
ральнэ щIыналъиймрэ тхы-
дэм къыхэна щIыпIэхэмрэ 
ятеу хуа гъэлъэгъуэныгъэри. 
Ди къэрал гъунапкъэншэм и 
щэнхабзэм, хабзэхэм, фIы-
гъуэхэм ухагъэгъуазэу ящIат 

дапхъэхэр. ЩIыналъэ къэс 
зыми емыщхьу къахэзыгъэщ-
хьэхукI дамыгъэхэм абдеж 
щIалэгъуалэм зыщагъэгъуа-
зэрт. Урысейм и цIыхуш хуэ-
хэм - Достоевскэм, Кутузо-
вым, Лермонтовым, Рахма-
ни новым, Пушкиным, нэ-
гъуэщI хэми - я сурэтхэмрэ 
абы хэм илъэс 17-м къыщы-
щIэ дзауэ зрагъэхъулIэфам-
рэ (зэхыхьэр епщыкIубланэу 
зэ рекIуэкIым ирапхат) ща-
гъэгъуазэу утыку щхьэхуэ 
ягъэхьэзырат. 

Ставрополь щIыналъэм 
щIа лэгъуалэ IуэхухэмкIэ и 
ми нистр Коршун Вячеслав 
«Мэшыкъуэм» и япэ Iыхьэр 
щызэхуащIыжым щIалэгъуа-
лэм яжриIащ: «Иужьрей 
илъэс зыбжанэм зэхыхьэм и 
гупсысэ нэхъыщхьэу щытыр 
зы унагъуэшхуэу мыбдеж 
ды зэрыщызэхэтырщ. Дыщо-
гугъ зэхыхьэм фикIыжа нэу-
жьи, ди хуабагъэм щыщ Iы-
хьэ фи щIыналъэхэм, къа-
лэхэм, жылагъуэхэм, уна-
гъуэхэм здэфхьыну, фигу 
дыкъэвгъэкIыжыну, нэ хъыщ-
хьэращи, фи зэфIэкIым хэ-
хъуауэ фекIуэлIэжыну. Мыб-
деж къыщывгъуэта ныбжьэ-
гъугъэр илъэс бжыгъэкIэ 
здефхьэкIыну, ди щIына-
лъэм теухуа гукъинэ дахэри 
фхъумэну ди гуапэщ. 2027 
гъэм иджыри дызэхуэзэнщ».

- ЩIэблэр гъэсэным теу-
хуауэ фэри дэри ди къалэ-
ным мыхьэнэшхуэ зэриIэм 
мы зэхыхьэм фикIыжа нэу-
жьи фызэрегупсысынум шэч 
къытесхьэркъым. Ди къэкIуэ-
нур фэращ. ЕгъэджакIуэр 
Хэкум и хъумакIуэщ, къэхъу-
ну щIэблэм я нэIэ тетщи, - 
жеIэ «Мэшыкъуэ» урысейпсо 
щIалэгъуалэ зэхыхьэм и 
унафэщI Пальцев Иван.

Зэхыхьэм и япэ Iыхьэм 
щIа лэгъуалэм я лэжьыгъит-
хум ахъшэ саугъэтхэр щыху-
хахащ. Ахэр Дагъыстэн 
 Республикэм, Москва, Сык-
тывкар, Новгород Ищхъэрэ, 
Брянск къалэхэм я лIыкIуэ-
хэм ягъэхьэзырат. Абыхэм я 
лэжьыгъэхэр траухуат дрон-
хэр щызэпкъралъхьэ Iуэху-
щIапIэ къызэIухыным, аудио-
спекталхэр къыдэгъэкIыным, 
егъэджакIуэ ныбжьыщIэхэм 
зыщрагъэужь еджапIэрэ гу-
шыIэ театррэ къызэгъэпэ-
щыным. 

Зэхыхьэм и етIуанэ Iыхьэм 
и фIэщыгъэу щытар «Зэкъуэ-
тыныгъэщ» - псори зэзыпх 
мы хьэнэхэр къэлъыхъуэным, 
щэнхабзэ зэмылIэужьыгъуэ-
хэм елэжьыным траухуауэ 
щы тащ. Ар къыщызэIуаха 
пшы хьым къыщеджащ УФ-м 
и Президентым и полномоч-
нэ лIыкIуэу КИФЩI-м щыIэ 
Чайкэ Юрий къигъэхьа фIэ-
хъусым. Абы итт: «Урысейм и 
щIыналъэхэми нэгъуэщI къэ-
ралхэми щыщ ныбжьыщIэ 
нэхъ жыджэрхэр, зэчий зыб-
гъэдэлъхэр а утыкум зэ-
хуешэс. Дэтхэнэми и дежкIэ 
фо румыр къэхутэныгъэ щIэ-
щыгъуэ хъуну, зэпыщIэныгъэ 
щхьэпэхэмкIэ гъэнщIауэ щы-
тыну къызолъытэ. Зы щыв-
мыгъэгъупщэ, зэакъылэгъуу 
ущызэдэлажьэрщ сэбэп зы-
пылъ, мыхьэнэ зиIэ Iуэхухэр 
къы щохъулIэр. «Мэшы-
къуэм» къыфхилъхьэну къа-
рур  дяпэкIи зэрымыкIуэщIы-
нум, къызэрывгъэсэбэ пы-
жы  фынум шэч къытесхьэр-
къым».

«Пашэхэм я зэщIэхъеены-
гъэ» урысейпсо жылагъуэ-
къэ рал зэгухьэныгъэм и пра-
вленэм и унафэщIым и къуэ-
дзэ Погосян Соня жиIащ: 
«Сэ хуабжьу си гуапэщ мы 
зэхыхьэм аргуэру сыкъы зэ-
рыщыхутар, сыту жыпIэмэ 
«Мэ шыкъуэр» зы унагъуэш-
хуэм хуэдэщ. Псыхуабэ щып-
сэу сэркIэ икъукIэ гуапэщ 
илъэс къэс мы зэхыхьэм зэ-
рызиужьыр, нэхъыфIхэр, 
нэхъ жыджэрхэр къигъэна-
Iуэу, ди къэкIуэнур езыгъэ-

фIэкIуэну щIалэгъуалэм зы-
щIигъакъуэу».

ЩIэныгъэ купщIафIэ зэры-
щагъуэтым и мызакъуэу, 
«Мэ шыкъуэм» екIуалIэхэм 
пап щIэ щэнхабзэ-зыужьыны-
гъэ Iуэхухэри ирагъэкIуэкI. 
Абы  спорт нэгузыужьыгъуэ куэд  
щагъуэт: «Лазертаг» джэ гу-  
 к Iэрами, волейбол, бас кет-
бол, футбол жыпIэми. Зи зэ-
фIэ кIыр зыгъэунэхужыну 
 хуейхэм я IэкIуэлъакIуагъым-
рэ бэ шэчагъымрэ щоплъыж 
бгы дэкIыным. 

Мастер-классхэм япкъ ит-
кIэ, «Мэшыкъуэм» щыIэхэм 
хьэпшыпхэр я IэкIэ ящIыжы-
фу зрагъасэ, псом хуэмыдэу 
пхъэ дакъэхэм, птулъкIэхэм, 
щэкIхэм сурэт тещIыхьыным 
ехьэлIауэ. Зи зэманыр щIэ-
щыгъуэу зыгъэкIуэну хуейм, 
«Дуней хъурейм» дерсым ге-
ографиемкIэ и зэхэщIыкIым 
щыхегъахъуэ. 

Зэхыхьэм «Сэлэтым гулъы-
тэ хуэщI» и Iуэхум хэтхэр мы-
хьэнэшхуэ зиIэ, абы щыгъуэ-
ми гугъуехь зыпылъ лэжьы-
гъэм йоувалIэ - зауэм Iутхэм 
зэрызагъэпщкIу хъыхэмрэ 
нэгъуэщI зыхуеину хьэпшып-
хэмрэ щIыным хэлъхьэныгъэ 
хуащI. Пщыхьэщхьэхэм ма-
фIэм пэрысу гитарэкIэ уэрэд 
жаIэу зэхэсу, я зэчийр щагъэ-
лъагъуэ пшыхьхэр ирагъэ-
кIуэкIыу, я Iуэху еплъы кIэхэр 
къыщагъэлъагъуэ тхы гъэ 
кIэщIхэмкIэ зэпеуэ зэ хашэу 
щIалэгъуалэр зэхэтщ. Ап хуэ-
дэуи, хабзэ хъуа уэ,  зэхыхьэм 
къыщызэрагъэпэщ Урысейм  
щыпсэу лъэпкъ хэм я зэкъуэ-
тыныгъэм теухуа махуэшхуэ 
концерт. Абы и фIыгъэкIэ 
Урысей псоми хамэ къэрал-
хэми къикIахэм къэралым и 
щэнхабзэ зэмылIэужьыгъуэ-
хэр къахузэIуех.

Тхыдэмрэ обществозна-
нием кIэ егъэджакIуэ, 
 КъБР-м унэтIыныгъэ куэд 
зиIэ и гимназием и унафэ-
щIым гъэ  сэныгъэ лэжьы-
гъэмкIэ и чэнджэщэгъу 
Къан къул Лианэ етIуанэу 
щы Iащ мы зэхы хьэ м. Абы 
жеIэ: «Егъэджэныгъэм нэхъ 
мы хьэнэшхуэ щызиIэ Iуэху-
хэмрэ гугъуехьхэм рэ ятеу-
хуауэ куэд къыщыс щIэну 
«Мэ шы къуэм» сыщыгугъыр-
ти, сыщыуакъым. Еджа кIуэ-
хэм я адэ-анэхэм дауэ уазэ-
рыдэлэжьэнур? Нэхъыжьхэм 
я гъэсэныгъэр сыт хуэдэ Iэ-
малхэмкIэ сабийхэм зэраб-
гъэдэплъхьэнур? Дауэ ахэр 
цIыху нэгъэсауэ зэрыбгъэсэ-
нур? Ахэр псори дызы теп-
сэлъыхьа Iуэхущ. Егъэ джэ-
ны гъэм къыщызгъэсэ бэпы-
фыну Iэмал куэдым абдеж 
зыщыхэзгъэгъуэзащи, ахэр 
къэз гъэсэбэпыну си  гугъэщ».

Къэбэрдей-Балъкъэрым 
къы б гъэдэкIыу, зэхыхьэм 
лек цэ щезыгъэкIуэкIа егъэ-
джакIуэхэм ящыщщ Сыжа-
жэ Каринэ («Знание» зэ-
гухьэныгъэм и лектор): «Гъэ-
сакIуэ-узэщIакIуэхэм я уры-
сейпсо зэгухьэныгъэр илъэс 
зыбжанэ хъуауэ «Мэшыкъуэ» 
зэхыхьэр къызэзыгъэпэщхэм 
ядо лажьэ, - жеIэ абы. - 
Егъэджа кIуэ ныбжьыщIэхэм 
 пап щIэ лекцэхэр сэри  згъэ- 
  х ьэ зыращ. Къыхэсхар хэ куп-
сагъэм сахутепсэ лъы хьы-
нырт. Утыку щыжысIэнур зы-
тезухуар сабийм Хэкум хуиIэ 
лъагъуныгъэр зэрызэ фIэ б-
гъэувэнымрэ хэкупсэр пса-
лъэ къудейкIэ мыхъуу, Iуэ-
хуфI кIэ, щхьэпэкIэ, ар гумрэ 
псэмрэ къыбгъэдэкIыу зэ-
рыщытыр къызэрыгурыбгъэ-
Iуэнымрэт. Апхуэдэуи ды-
тепсэлъыхьащ дэтхэнэ са-
бийми бгъэдыхьэкIэ къызэ-
рыхуэбгъуэтынум, сыт хуэдэ 
тхылъ еджапхъэми, нэ-
гъуэщI хэми. КъыдэдаIуэхэ-
ми егъэджакIуэхэми упщIэ 
куэд къыдатащ, купщIафIэу 
дызэпсэлъащ. Зэхыхьэр зэ-
рыщхьэпэм шэч къытесхьэр-
къым».

БАГЪЭТЫР Луизэ.

Псынэдахэ и «Родник»-
м рэ Алътуд и «Искра»-мрэ 
Урысей Федерацэм и Кав-
каз Ищхъэрэ, Ипщэ щIы-
налъ э хэм футболымкIэ 
ещанэ ди визионым щра-
гъэ кIуэкI зэ хьэ зэхуэм зи 
чэзу текIуэныгъэхэр къы-
щахьри, турнир таблицэм 
я пашэныгъэр щагъэбы-
дащ. Абыхэм нэхъри къа-
кIэрыху хъуащ очкоитI и 
стадионым щызыгъэкIуэ-
да «Став роаоль Агро Сою з» 
-р. 

МАХУЭКУ блэкIам Нарт-
къалэ 0:5-уэ къыщыха-
гъэщIа Со чэ и «Куэсто 
Кальчо»-р къы кIэ лъыкIуэ 
мэ ремымрэ щэбэ тым рэ 
зэкIэлъхьэужьу «Род ник»-
мрэ  «Искра»-мрэ яIу  щIа щ. 
Зэ къежьэгъуэкIэ джэгу-
гъуищ къезыхьэлIэну мурад 
зы щIа хьэщIэхэм къапэп-
лъэр гущIыхьэт: япэ щIы кIэ 
алътуддэсхэр 8:1-уэ къе гуа-
уащ, къыкIэлъыкIуэу Балъ къ 
Iуфэ я гур 10:0-у щрахыпащ. 
Хьэлэмэтращи, нэ хъа пэм 
урысейпсо зэхьэзэхуэхэм я 
щIыналъэ Iыхьэхэм зэи къы-
щыхъуатэкъым махуищ зэ-
кIэлъхьэужьым зы коман-
дэм джэгугъуищ щригъэ-
кIуэкIыу. Апхуэдэ щIыкIэ кIэ 
Сочэ къикIахэм я мылъкур 
зэрагъэзэхуами, псоми къы-
щыхагъэщIащ икIи я хьэр-
хуэрэгъухэм зэхэту топ 23-рэ 
(!) а зэман кIэщIым Къэбэр-
дей-Балъкъэрым къы щы-
худа гъэкIащ, езыхэм жэ-
уапу иратыжыфар зы за-
къуэщ. 

«Куэсто Кальчо»-м худи-
гъэ  кIа топищым я фIыгъэ-
кIэ «Род ник»-м и пашэ Бэч-
бо Мурат гъуащхьауэхэм я 

Иужьрей илъэсхэм Урысейм мыIэрысэмкIэ и къала-
щхьэу къалъытэ Къэбэрдей-Балъкъэрым иджыблагъэ 
зэ хьэзэхуэ хьэлэмэт щекIуэкIащ. Абы щызэпеуащ а 
пхъэщ хьэмыщхьэ лIэужьыгъуэр техникэкIэ зэщIэзы-
къуэж хэмрэ IэкIэ ар къыпызычыжхэмрэ: зы зэманым 
къриубыдэу хэт нэхъ псынщIэу нэхъыбэ къыпичыжми 
зэхагъэкIащ. Ар щекIуэкIар Джэрмэншык къуажэм и жыг 
хадэрщ.

МЫБДЕЖЫМ, зэрыгурыIуэгъуэщи, комбайным ирилэ-
жьахэр япэ ищащ икIи саугъэту сом мини 150-рэ къахьащ. 
Апхуэдэу щытми, мыIэрысэр IэкIэ къыпызычыжахэри куэд-
кIэ къакIэрыхуакъым бжьыпэр зыубыдахэм. 

Фигу къэдгъэкIыжынщи, УФ-м и Президент Путин Влади-
мир 2024 гъэм здэщыIар Джэрмэншык и «Агро-07» Iуэху-
щIапIэрщ.

Мыдрейуэ, ди республикэм пхъэщхьэмыщхьэр жыджэру 
къыщрахьэлIэж мы махухэм. НобэкIэ, районхэм хъыбар 
къызэратамкIэ, пхъэщхьэмыщхьэрэ мэракIуэ лIэужьыгъуэу 
тонн мин 65,5-рэ къыпачыжащ. Абыхэм я нэхъыбэр мыIэ-
рысэ, пхъэгулъ пасэхэрщ, щIымэракIуэрщ, мэракIуэ Iэры-
сэрщ, шыгъулдыкъащхъуэрщ.

Республикэм жыг хадэ щызыгъэкIхэм лэжьыгъэхэр щы-
щIагъэхуэбжьэнур бжьыхьэрщ: куэдрэ щылъыну щIымахуэ 
мыIэрысэмрэ пхъэгулъымрэ я къыпычыгъуэ чэзур къыщы-
сам ирихьэлIэу. 

ЗЭКIУРЕЙ Ислъам.

«Жан» литературэ зэгу-
хьэныгъэм щыщхэу усэ 
фIыуэ зылъагъу журналист-
хэр, усакIуэхэр, сабийхэр, 
ныбжьыщIэхэр хэтащ Шэ-
рэдж щIыналъэм и «Ида-
рей» хьэщIэщым щекIуэкIа 
«Шэрэдж усэ дыкъыщо-
джэ» зэхыхьэ гуапэм, «Усы-
гъэм и архъуанэ» лъэпкъхэм 
зэдай Iуэхум хыхьэу. Уса-
кIуэ, тхакIуэ, драматург, пуб-
лицист, «Горянка» газетым и 
редактор нэхъыщхьэ Къа-
ны къуэ Заринэ зи унафэщI 
зэ гухьэныгъэм ар илъэс 
къэс къызэрегъэпэщ КъБР-м 
Егъэджэныгъэмрэ щIэны-
гъэмкIэ, Курортхэмрэ тури-
змэмкIэ и министерствэхэр, 
«Ростелеком» ПАО-м и щIы-
налъэ къудамэр, щIыналъэ 
администрацэхэр, щэнхабзэ,  
егъэджэныгъэ IуэхущIапIэ-
хэр и дэIэпыкъуэгъуу. Мы-
гъэ рей зэхыхьэхэр теухуащ 
УФ-м и Президент Путин 
Владимир 2026 гъэр Уры-
сейм и лъэпкъхэм я зэкъуэ-
тыныгъэм и илъэсу зэри-
гъэувам.

КАВКАЗ Ищхъэрэм и уса-
кIуэхэм я IэдакъэщIэкIхэр 
 хэ Iу щIыIу щIыным, я щIэуп щI эм 
хэгъэхъуэным теухуа Iуэху да-
хэм зэкъуигъэуващ «Жан» 
(Нал шык), «Илхам» (Къэщ-
къэтау) литературэ клубхэр, 
Аушыджэр, Зэрэгъыж, Джэр-
пэджэж, Бабугент, Хьэсэней 
къуажэхэм, Тырныауз къалэм 
щыщхэу республикэм и щэн-
хабзэ, егъэджэныгъэ IэнатIэ-
хэм хэлъхьэныгъэ хуэзыщI-
хэр, сабийхэр, ныбжьыщIэхэр. 
Зэ хыхьэм жыджэру хэтащ 
Шэ рэдж щIыналъэм егъэ-
джэ ныгъэмкIэ и управленэм 
и уна фэщI Уянаев Муратрэ 
Iуащ хьэ махуэ щIыналъэм и 
биб лиотекэ зэгъэуIуахэм я 
уна фэщI Тебердиевэ Лейлэ-
рэ.

«Идарей» хьэщIэщым ща-
гъэуват республикэм къыщы-
дэкI газетхэмрэ журналхэм-
рэ, щIыналъэм и усакIуэхэм я 
Iэдакъэ къыщIэкIа тхылъхэм 
ящыщхэр щызэхуэхьэса дап-
хъэ. ЗэIущIэм къекIуэлIахэм 

ЩIыналъэхэм щекIуэкI 
«Урысейм и шхыныгъуэ гу-
рыхьхэр» ерыскъыхэкIхэм 
я фестивалыр иджы япэу 
щы зэ хашэнущ Кавказ Ищ-
хъэрэм.

КЪЭРАЛЫМ и фермер-
хэмрэ фестивалым и хьэ-
щIэ хэмрэ щызэхуэсынущ 
Налшык къалэ. Утыкум 
 кърахьэнущ продукцэу мин 
зыбжанэ – фермерхэм я 
 кхъуейхэмрэ фомрэ къы-
щыщIэдзауэ лы хэкI ерыс-
къыгъуэ зэмылIэужьыгъуэ-
хэмрэ щIыналъэ хэм я лъэ пкъ 
шхыныгъуэхэмрэ нэс. Абы-
хэм я IэфIагъым уеплъ 
 хъунущ, гурыхь пщыхъуахэр 
къыщыпщэхуфынущ, фер-
мерхэм я продукцэр къызы-
хащIыкIым, зэра гъэ хьэ зы-
рым теухуауи уепсэ лъэ фы-
нущ, апхуэдэуи шхыны-
гъуэщIэхэм щыгъуазэ 
ухуэ  хъунымкIи Iэмал хъар-
зынэщ. 

Фестивалыр нэгузыужьу 
къы зэрагъэпэщынущ. Ба ли гъ-
хэми сабийхэми папщIэ пщэ-
фIэным и щэхухэр къы щып-
щIэфыну мастер-клас схэр 
ира гъэкIуэкIынущ, урысей 
эст ра дэм и артистхэм зы-

яфIэхьэлэмэту ахэр зэпа-
плъыхьащ.

Зэхыхьэм адыгэбзэкIи, 
балъ къэрыбзэкIи, урысыб-
зэкIи къыщеджащ IутIыж Бо-
рис, Хьэх Сэфарбий, Гъубжо-
къуэ Лиуан, Бицу Анатолэ, 
Мыкъуэжь Анатолэ, КIыщо-
къуэ Алим, Кулиев Къайсын, 
Мечиев Кязим, нэгъуэщIхэми 
я Iэдакъэ къыщIэкIа усэхэм. 
Апхуэдэу, Мякининэ Алёнэрэ 
Iэпщэ Анзоррэ къеджащ езы-
хэм ятхахэм. ЗэIущIэм хэтахэр 
усэ къеджам и мызакъуэу, 
тхы гъэщIэхэмкIэ зэдэгуэ-
шащ, щэнхабзэ щIэинхэр хъу-
мэн зэрыхуейм тепсэлъы-
хьащ.

Пшыхьыр къызэзыгъэпэща 
икIи езыгъэкIуэкIа Къаныкъуэ 

Заринэ жиIащ гъэ къэс Iуэхум 
цIыху нэхъыбэ къызэры хы-
хьэр, щIалэгъуалэм усакIуэ 
куэд къызэрацIыхур, абы и 
фIы гъэкIэ езыхэри усэ тхы-
ным зэрытригъэгушхуэр, анэ-
дэлъхубзэм зэрыдрагъэхьэ-
хыр, бзэхэм ар утыку зэрахуэ-
хъур.

Шэрэдж щIыналъэ адми-
нистрацэм и унафэщIым и 
къуэдзэ Ефэнды Терезэ я 
щIыпIэм и унафэщIхэм къаб-
гъэ дэкIыу фIэхъус ярихащ 
икIи фIыщIэ яхуищIащ зэхы-
хьэм хэтхэм. Абыи къыхигъэ-
щащ зи ныбжькIи, зыпэрыт 
Iэ натIэкIи зэмыщхьхэу усэ 
фIыуэ зылъагъухэр пшыхьым 
зэрызэхуишэсар икIи нэхъри 
зэрызэкъуигъэувар. Шэрэдж 

щIыпIэ администрацэм къыб-
гъэ дэкI щIыхь тхылъыр 
 Ефэнды Терезэ иритыжащ 
Къаныкъуэ Заринэ, щIына-
лъэм и щэнхабзэ, литерату рэ 
гъащIэм и зыужьыныгъэм 
хэлъхьэныгъэ зэрыхуищIым 
папщIэ. 

Зэхыхьэр зэрекIуэкIам теу-
хуа нэтынхэр, тхыгъэхэр, су-
рэт хэр къралъхьащ КъБР-м 
Егъэджэныгъэмрэ щIэны-
гъэм кIэ, Курортхэмрэ туриз-
мэмкIэ и министерствэхэм я 
Интернет напэкIуэцIхэм. 
«Рос телеком» ПАО-м и щIы-
налъэ къудамэм и фIыгъэкIэ, 
Iуэхур зэрекIуэкIым кIэлъып-
лъащ Урысейм и щIыналъэ 
зэ мылIэужьыгъуэхэм щыщ 
цIыху куэд. Щэнхабзэ жэр-

дэмхэр дэIыгъынри зи къалэ-
ну къэзылъытэ «Ростелем-
ком» -м и фIыгъэкIэ цIыхухэр 
кIэ лъоплъыф анэдэлъхубзэр, 
щэнхабзэ щIэинхэр хъумэ-
ным, лъэпкъхэр зэкъуэгъэу-
вэным хуэунэтIа «Усыгъэм и 
архъуанэ» Iуэхум. 

2017 гъэм ирагъэжьауэ щы-
та Iуэху дахэм зиубгъуащ. Зэ-
хыхьэм зэрегъэцIыху абы 
ира гъэблагъэ еджакIуэхэр, 
егъэ джакIуэхэр, студентхэр, 
ар тистхэр. Iуэхур иджыри зэ 
щы хьэт тохъуэ усыгъэм лъэ пкъ-
хэр, зэман зэмылIэу жьы гъуэ-
хэм псэу цIыхухэр зэрызэпи-
щIэмрэ республикэм и хабзэ 
дахэхэр хъумэнымкIэ зэрыщ-
хьэпэмрэ. 

ТЕКIУЖЬ Заретэ.

зэпеуэм бжьыпэр щиубы-
дащ. Мыгъэ рей зэхьэзэхуэм 
ар къы зэры щыхэжаныкIар 
13-м нигъэсащ. Абы къы-
кIэ лъокIуэ топи 10 дэзыгъэ-
кIа Астрахань и «Волгарь-
М»-м щыджэгу Раджабов 
Амин.

КъыкIэлъыкIуэ махуэми 
«Родник»-р текIуащ. Псынэ-
дахэдэсхэм 4:0-у хагъэщIащ 
Мэхъэчкъалэ и «Анжи»-р.

Махуищым къриубыдэу 
джэ гугъуитI езыгъэкIуэкIа 
«Нартым» и футболист ныб-
жьы щIэхэми ар къатехьэ-
лъащ. Сочэ къикIахэм ма-
хуэкум 5:0-у зэрытекIуам я 
лъэр игъэжанами, Къалмы-
къым щыщ щIалэ жанхэм 
зэрыпэ лъэщын къару щэбэ-
тым къы зэкъуахы жыфа-
къым. 

АдэкIэ бэнэныгъэм къы-
пащэну Iэмал къезыт еп-
лIанэ увы пIэм щIэбэн Элис-
та и «РСШОР-Уралан»-ри 
Нарткъалэ къэкIуат я хьэр-
хуэрэгъу нэхъыщхьэ Астра-
хань и «Волгарь-М»-р бжы-
гъэшхуэкIэ хигъэщIарэ, а 
ехъулIэныгъэм къы пищэну 
щIэхъуэпсу. Ар абы къызэре-

хъулIэнум и нэ щэнэу еп-
щыкIутIанэ дакъикъэм бжы-
гъэр къызэIуихащ. 

ЗэрызэпэщIэта сыхьэт 
ири мыкъу пэщIэдзэ Iыхьэм 
4:0-у Къалмыкъым къикIа-
хэр япэ щищым гурыIуэгъуэ 
хъуат Нарткъалэ и «Нар-
тым» и футболист ныбжьы-
щIэхэм а зэIу щIэ р къазэ-
рыхуемыгъэлынур. Арщхьэ-
кIэ я лъэр щIагъэ хуакъым. 
ЕблыщIанэ дакъи къэм Езий 
Тембот бжы гъэр 1:4-м хуи-
гъэкIуащ. Абы иужь кIи пе-
нальти къалэжьат. Арщхьэ-
кIэ метр пщыкIузым и деж 
щыту топыр яхудэгъэкIа-
къым, хьэщIэхэм я гъуащ-
хьэтетым къригъэгъазэри. 
Арати, 5:0-у текIуа иужькIэ, 
ма хуитI дэкIри, 1:4-уэ къы-
хагъэщIэжащ. 

КъБР-м и командэ къыхэ-
хамрэ «Налшык» футбол 
шко лымрэ я гуп зэхэтым 
блэкIа джэгугъуэм зигъэп-
сэхуащ. 

«Родник»-мрэ «Искра»-м-
рэ къегуэпащ Михайловск и 
«Витязь»-р. Ди командэхэм 
я хьэрхуэрэгъу нэхъыщхьэ 
«СтавропольАгроСоюз»-м 
хьэ щIапIэ щыIэу ар къыпи-
кIуэтакъым икIи очкоитI 
фIигъэкIуэдри, пашэхэм 
нэхъ къыкIэригъэхуащ.

Щэбэт къакIуэ зи чэзу 
джэгугъуэр зэхэтынущ. А 
махуэм зэхуэзэнущ «Став-
ропольАгроСоюз» (Невин-
номысск) – «Анжи» (Мэ-
хъэчкъалэ), «КъБР-Налшык 
ФШ» - «Вайнах» (Нэзрэн), 
«РСШОР-Уралан» (Элиста) 
– «Искра» (Алътуд), «Нарт» 
(Нарткъалэ) - «Волгарь-М» 
(Астрахань) командэхэр. 

ХЬЭТАУ Ислъам.

Бжыгъэшхуэщ псоми къарикIуар
Футбол

къыщагъэлъэгъуэнущ, дж  э-
гу кIэ зэмы лIэу жьыгъуэ хэр 
щы  зэхашэнущ.

Проектым зэрызиубгъум 
къегъэлъагъуэ фермерхэм 
къы  щIагъэкI продукцэхэм 
щIэ упщIэ зэраIэр. Налшык 
щекIуэкIыну ерыскъыхэкIхэм 
я фестивалым хьэщIэ ми-
нипщIхэр къришэлIэну хуа-
гъэфащэ.

Урысей Федерацэм Мэкъу-
мэш хозяйствэмкIэ и минис-
терствэм къызэригъэпэща 
фес тивалыр хуэунэтIащ ди 
къэралым къыщыщIагъэкI 
ерыскъыхэкIхэр зыхуэ дэр нэ-
хъыбэм къе гъэщIэным, абы 
елэжь IуэхущIапIэ цIыкIухэм 
зегъэу жьыным, Урысейм и 
щIыналъэхэм я лъэпкъ шхы-
ныгъуэхэм гулъытэ хуегъэ-
щIыным. Фестивалым къэ-
ралым и хэгъэгу зэмы-
лIэужьыгъуэхэм щыщ фер-
мерхэр зэкъуегъэувэ, абы и 
хьэщIэхэм щIыналъэхэм ща-
гъэхьэзыр ерыскъыхэкIхэр 
нэхъыфIу къыщащIэну, абы-
хэм я щэнхабзэм зыщагъэ-
гъуэзэну Iэмал хъарзынэхэр 
къахузэрегъэпэщ.

Фестивалыр Налшык щы-
зэхэтынущ 2026 гъэм фо-
кIадэм и 5-6 махуэхэм. Ар 
ще кIуэкIынущ ЗэгурыIуэны-
гъэм и утыкум. 

Хъыбархэм фыщыкIэ лъы п лъ 
хъунущ фестивалым и со-
циальнэ напэ кIуэцI хэм: 

Фестивалым и сайтыр - 
вкусыроссииврегионах.рф

VK https://vk.ru/vkusyrossii 
МАХ https://max.ru/id233  

103144533_biz


